
Қасым-Жомарт Тоқаев өз сөзін-
де Қазақстан Республикасы мен 
Қытай Халық Республикасы ара-
сындағы өзара сенім мен тиімді 
ынтымақтастыққа негізделген тату 
көршілік қарым-қатынастардың 
қалыптасу тарихын атап өтті.

– Қытай – Қазақстанның 
сыртқы сауда және экономи-
ка саласындағы  аса ірі серік-
тестерінің бірі. Мұның айқын 
д ә л е л і  –  е л д е р і м і з  а р а с ы н -
дағы сауда айналымы былтыр 
11,4% артып, 12 миллиард дол-
ларға жетті. Тәуелсіздік жылда-
ры Қытай Қазақстанға 20 мил-
лиард долларға жуық инвести-
ция салды. Біз бүгінгі Іскерлік 
кеңестің 6-отырысын екі ел ара-
сындағы іскерлік және инвести-
циялық әріптестіктің зор әлеу-
етін одан әрі кеңейтуге мүмкін-
дік беретін маңызды шара деп 
есептейміз, – деді Қазақстан 
Президенті.

Мемлекет басшысы Қазақ-
станның инвестициялық ахуа-
лын мейлінше қолайлы етуге бар 
күш-жігерін жұмылдырып отырға-
нын айтты.

– Дүниежүзілік банктің «Doing 
Business» рейтингі  бойынша 
Қазақстан әлемдегі 190 мемлекет-
тің ішінде 28-ші болып, алғашқы 
отыздыққа кірді. Тәуелсіздік жыл-
дары ішінде еліміздің экономи-
касына 300 миллиард доллардан 
астам тікелей шетелдік инвестиция 
тартылды.

Б ұ л  к ө р с е т к і ш  б о й ы н ш а 
Қазақстан Орталық Азия өңірін-
де көш бастап тұр, – деді Қасым-
Жомарт Тоқаев.

Президент қытайлық бизнес-
мендерді «Астана» халықаралық 
қаржы орталығы биржасының 
қаржылық іс-қимылдарын белсенді 
пайдалануға шақырды, сондай-ақ, 
оның осы аймақтағы бірегей инсти-
тут екенін және қазірдің өзінде 

Қаржы орталығына 250-ден астам 
компания тіркелгенін атап өтті.

Мемлекет басшысы Қазақ-
станның Азия мен Еуропа ара-
сындағы көлік дәлізін құруға және 
дамытуға зор мүмкіндіктер беріп 
отырғанына ерекше назар аудар-
ды.

– Қазақстан арқылы Қытай 
және Азияның басқа да елдерін 
Е у р о п а м е н ,  с о н д а й - а қ ,  Т а я у 
Шығыспен байланыстыратын 
5 темір жол және 6 халықара-
лық автокөлік жолы өтеді. Бұл 
Қазақстан арқылы Қытайдан 
Еуропаға және кері қарай жүк-
терді 15 күнде жеткізуге мүмкіндік 
береді.

Ал, теңіз жолы арқылы 2-3 есе 
көп уақыт жұмсалады, – деді 
Қасым-Жомарт Тоқаев.

Президенттің айтуынша, Қазақ-
станда жүзеге асырылып жатқан 
« Н ұ р л ы  ж о л »  м е м л е к е т т і к 
инфрақұрылымды дамыту бағдар-
ламасы Қытайдың «Бір белдеу, 
бір жол» жобасымен үндеседі. 
Мемлекет басшысы ортақ күш-жі-
геріміздің арқасында Ұлы Жібек 
жолын қайта жандандырып, қал-

пына келтіре аламыз деген сенім 
білдірді.

Мемлекет басшысы өзінің сөзін-
де, Қазақстанның инновация мен 
заманауи технологияға негіздел-
ген жаңа экономиканы дамы-
туға баса мән беріп отырғанын 
атап өтті. Қасым-Жомарт Тоқаев 
еліміз үшін жоғары технология-
лық өндірістердің, сондай-ақ, 4.0 
Индустриясының стратегиялық 
мән-маңызы айрықша екенін айт-
ты.

Мемлекет басшысының пікірін-
ше, бұл саладағы екіжақты кезде-
сулер, соңғы жылдары Қытайдың 
жаңа технологияларды дамыту 
және енгізу жөнінен бүкіл әлем 
мойындаған көшбасшы елге айна-
луымен де маңызды.

–  Б і з  қ ы т а й  к о м п а н и я л а -
рымен бірлескен инновациялық 
кәсіпорындар мен ІТ-орталықтар 
құруға мүдделіміз. Елордамыз 
Нұр-Сұлтанда  «Астана Хаб» 
ІТ-стартаптарының халықаралық 
технопаркі ашылды. Мұнда Big 
DATA, интернет заттар, жасанды 
интеллект, бұлтты технология-
лар және суперкомпьютерлер 

бағыттары бойынша әзірлемелер 
қарқынды дамуда. Бұл технопарк-
тің жұмысына қатысушылар үшін 
жеңілдетілген визалық, еңбек 
және салық режимдері қарасты-
рылған, – деп атап өтті Қасым-
Жомарт Тоқаев.

Президент екіжақты ынты-
м а қ т а с т ы қ т ы ң  к е л е ш е г і  з о р 
салаларының бірі ретінде ауыл 
шаруашылығын атап өтті. Қасым-
Жомарт Тоқаев Қытай нарығының 
ауқымы үлкен екенін және еліміз 
үшін осы экспорт бағыты бойынша 
зор мүмкіндік ашылатынын айтты.  

– Баршаңызға мәлім, Қазақстан 
жоғары сапалы бидай экспорты 
бойынша әлемдегі алдыңғы 10 
елдің қатарына кіреді. Былтыр 
Қытайға экспортталған бидай 
көлемі 550 мың тоннаға жетті. 
Бидай экспортының көлемін 3,5 
есеге, яғни 2 миллион тоннаға 
дейін ұлғайтуға болады, – деді 
Президент.  

Іс-шара қорытындысы бойынша 
Қазақстан тарапының өкілдері 
қытайлық бизнесмендермен бірқа-
тар коммерциялық келісімдерге 
қол қойды. 

«ҚАЗҚҰТҚАРУ-2019» ЖАЛАУЫН ЖЕЛБІРЕТТІ
СЕМИНАР

Жарысты өткізудің негізгі мақ-
саты:

-  і з д е с т і р у - қ ұ т қ а р у ,  а п а т -
тық-құтқару жұмыстарын жүргі-

зу дағдыларын жетілдіру, құтқа-
рушыларды кәсіби даярлау, апат-
тық-құтқару құралдары мен тех-
никасын пайдаланудың озық 

технологиялары мен әдістерін 
меңгеру, іздестіру-құтқару жұ-
мыстарын жүргізу тәжірибесімен 
алмасу;

- ІІМ ТЖК құтқару бөлімше-
лері арасында табиғи және тех-
ногендік  сипаттағы төтенше 
жағдайларға тән табиғи және 
жасанды кедергілерден тұратын 
арақашықтықтан өту барысында 
құтқарушылардың үздік команда-
ларын анықтау;

- шартты зардап шеккендерді 
іздеу, апаттық-құтқару құралдары 
мен штаттық жарақтарды пай-
далана отырып, оларды блоктау, 
дәрігерге дейінгі алғашқы медици-
налық көмек көрсету және тасы-
малдау бойынша арнайы тапсыр-
маларды орындау, су, табиғи және 
жасанды кедергілерден өту, күш 
жаттығуларын орындау және 
қиылысқан жер бойынша жүгіру.

«Қазқұтқару-2019» құтқару 
бөлімшелерінің 24-ші жиын-се-
минары ІІМ ТЖК Өрт сөндіру-
д і  ұ й ы м д а с т ы р у  ж ә н е  а п а т -
тық-құтқару жұмыстарын жүргізу 
басқармасының бастығы Асылхан 
Құдайбергеновтің жиналысты 
өткізуге дайындық туралы баянда-
масымен басталды.

ІІМ ТЖК төрағасының орын-
басары Талғат Нұрмағамбетов 
құттықтау сөз сөйледі. Ол қаты-
сушыларға табыс пен жеңіс тіледі 
және «Қазқұтқару-2019» жиын-
семинарын ашық деп жария-
лады. Мемлекеттік ту Қазақстан 
Республикасының Мемлекеттік 
әнұранының әуенімен көтерілді.

С о н ы м е н  қ а т а р ,  Т ө т е н ш е 
жағдайлар және дүлей зілзалалар-
дың қауіп-қатерін азайту орта-
лығының директоры Валерий 
Петров, азаматтық қорғау жүйе-

сінің ардагері Әлихан Кобжаков, 
Алматы облысы ТЖД бастығы 
Ерлан Нұрпейісов, «Қызылорда 
волонтерлері» қоғамдық қорының 
үйлестірушісі Айсұлу Ерсайын сөз 
сөйледі.

Жиын-семинарға қатысушылар-
дың салтанатты шеруі аяқталған-
нан кейін қатысушылар қазіргі 
заманғы апаттық-құтқару құрал-
дарының, шағын механизация 
құралдарының, жабдықтар мен 
жарақтардың, сондай-ақ, отан-
дық өндірушілер мен алыс және 
жақын шетелдердің өндіруші 
зауыттары шығаратын техника 
мен қазіргі заманғы байланыс түр-
лерінің көрмесін тамашалады.

Құтқарушылардың республика-
лық жиын-семинары он күн бойы 
өтеді.

Алматы облысы ТЖД 
баспасөз қызметі

10 қыркүйекте «Жартасты қала – Астана» 
оқу-жаттығу полигонында (Алматы облысы, 
Тамғалы Тас шатқалы) құтқару көпсайысы бойын-
ша республикалық жарыстардың ашылуы өтті.

Тарихтан тағылым 
түйген күн

ЖЕКПЕ-ЖЕК
Халықаралық турнир 
басталды

ТАТУ КӨРШІЛІКТІҢ ТАМЫРЫ ТЕРЕҢДЕ

Мемлекет басшысы Қытай Халық 
Республикасындағы жұмыс сапары барысында 
Қазақстан-Қытай Іскерлік кеңесінің 6-шы 
отырысына қатысты.

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

5
МАРАПАТ

Кубок – елордалық 
департаментте

SAQSHY
ЖОЛДАУ 

АЯСЫНДАҒЫ ЖОСПАР

Еңбек және халықты әлеуметтік 
қорғау министрлігінде Президент 
Қ. Тоқаевтың Қазақстан халқына 
Жолдауын іске асыру мәселелері 
жөніндегі алқа отырыс өтті. 

Еңбек және халықты әлеуметтік 
қорғау министрі Б. Нұрымбетов бей-
небайланыс режимінде облыстар мен 
республикалық маңызы бар қалалар 
әкімдерінің орынбасарларына, сон-
дай-ақ, жергілікті атқарушы орган-
дардың өкілдеріне зейнетақы жүй-
есінің тұрақтылығын қамтамасыз ету 
үшін министрлік қандай тетіктерді 
әзірлейтіні туралы айтты. 

Министр Қазақстанда жыл сайын 
ынтымақты зейнетақы инфляция 
деңгейінен өсіп келе жатқанын атап 
өтті. Сонымен қатар, өткен жылы 
еңбек өтілін ескере отырып, базалық 
зейнетақы көбейтілді. 

Біріншіден,  Қазақстан Респуб-
ликасы Президентінің тапсырмала-
рына сәйкес, бизнеске жүктеменің 
бір мезгілде ұлғаюын болдырмау 
мақсатында міндетті медициналық 
сақтандыру жүйесін енгізумен қатар, 
жұмыс берушінің міндетті зейнетақы 
жарналарының 5 пайызын енгізу 
2023 жылға дейін кейінге қалдыры-
лады. 

Екіншіден, азаматтардың зейне-
тақы жинақтарының бір  бөліг ін 
тұрғын үй немесе білім беру сияқты 
басқа да маңызды мақсаттарға пай-
далану мәселелері кешенді пысықта-
латын болады. 

Үшіншіден, шығындарды оңтайлан-
дыру және инвестициялық басқару 
сапасын жақсарту мақсатында бюд-
жеттен тыс жүйені шоғырландыру 
және бір әлеуметтік төлемді енгізу 
мәселесі зерделенетін болады.

СҰХБАТ
Білікті маман 
даярлау – биік меже

Қызметтік іздестіру итін пайда-
лану арқылы тінту жүргізу бары-
сында салмағы шамамен 90 келі 
болатын 7 қап марихуана табылды.

Қазіргі уақытта Қылмыстық 
кодекстің «Есірткі құралдарын, 
психотроптық заттарды, олардың 
аналогтарын заңсыз дайындау, 
қайта өңдеу, иемдену, сақтау, өткі-
зу, тасымалдау, өткізу» туралы 
297-бабының 2-бөлігі бойынша 

сотқа дейінгі тергеу жүргізіліп 
жатыр. Ұсталғандарға қатысты 
мүлкін тәркілеумен алты жылдан 
он екі жылға дейін бас бостан-
дығынан айыру жазасы қолда-
нылуы мүмкін. 

Қылмыстың барлық мән-жай-
ларын анықтау үшін қосымша 
жедел-іздестіру шаралары жүр-
гізілуде.

ІІМ баспасөз қызметі

Екі министр де ауруханада күйік 
шалып жатқан 6 өрт сөндірушімен 
тілдесіп, олардың дін-амандығы мен 
денсаулықтарының жақсарғанына 
көздерін жеткізді. Қажет болған 
барлық көмектердің дер кезінде 
көрсетілетінін атап өтті. 

Еске сала кетсек, 10 қыркүйекте  
шамамен сағат 18.25-те  Түркістан 
қаласындағы «Роял-гранд» қонақ 
үйі өртенді. Оқиға орнына полицей-
лер мен ТЖ қызметкерлері жедел 
жетіп, жақын маңдағы аумақтарды 
қоршауға алып, қонақ үйдің қызмет-
керлері мен қонақтарды эвакуация-
лады. Өрттен құтқару жұмыстары 
барысында жалпы 50 адам қауіпсіз 
жерге шығарылды. 

Өрт кезінде патрульдік полиция 
батальон командирінің орынбаса-
ры, полиция майоры Қанат Рақышев 

пен Түркістан қаласы Төтенше 
жағдайлар басқармасының азамат-
тық қорғау майоры Болат Түйменов 
адам шығынын келтірмес үшін 
барлық бөлмелерді тінтіп шықты. 
Нәтижесінде тәртіп сақшылары өрт 
қаумалаған ғимараттан 4 жасар қыз-
ды және Түркияның  екі азаматын 
құтқарды. Төтенше жағдайдан қаза 
болғандар жоқ. 

Өртті ауыздықтау барысын-
да Түркістан облысы ТЖД-нің 5 
қызметкері жарақаттанып, түрлі 
дәрежедегі күйік және жарақат-
тарымен орталық ауруханаға 
жатқызылды. Олардың арасында 

жансақтау бөлімінде ауыр халде 
жатқан Түркістан облысы ТЖД  
ҚБ бастығының орынбасары, 
азаматтық қорғау подполковнигі 
Бақытжан Абдуғаппаров бар. Қазір 
оның жағдайы жақсарған. 

Бүгінде Түркістан қалалық 
Полиция басқармасының тергеу-
шілері қонақ үйдің өртке ора-
нуы бойынша сотқа дейінгі тер-
геп-тексеру амалдары жүргізілу-
де. Сараптамалар тағайындалды. 
Тергеп-тексеру барысында оқиға-
ның барлық мән-жайы, оның ішін-
де өрттің шығу себебі анықталатын 
болады. 

JAŃ ALYQTAR

айтылған сөз

Әрбір экипаждың 
жүксалғышында 
оқыс оқиға орын 
алған жерді қарау, 
адамдарды 
құтқару үшін 
қажетті құралдар 
кешені, сондай-
ақ, алатаяқтар да 
жүреді. Алатаяқтар 
тек ЖКО, жол 
көрінбейтін кезде, 
бағдаршамдар өшіп 
қалғанда, жөндеу жұмыстары 
жүріп жатса, көліктерді бұру, үлкен делегациялар 
келгенде колоннаға ілесіп жүру кезінде ғана 
қолданылады.

Ішкі істер министрі, 
полиция генерал-лейтенанты Ерлан ТҰРҒЫМБАЕВ

Министр науқастар жағдайын білді
АЙМАҚ

Түркістан қаласында болған 
өрт салдарынан жарақат алған 
облыстық төтенше жағдай қыз-
меткерлерінің жағдайын білу-
ге Ішкі істер министрі, поли-
ция генерал-лейтенанты Ерлан 
Тұрғымбаев пен Денсаулық 
с а қ т а у  м и н и с т р і  Е л ж а н 
Біртанов келді. Олар Түркістан 
облысының орталық ауруха-
насына барып, науқастармен 
кездесті. 

Отырыс барысында төтенше 
жағдайлар саласындағы өзекті 
мәселелер қарастырылып, оны 
жетілдіру бойынша біраз маңызды 
шешімдер қабылданды.

Есептік мерзімде ТМД мүше-мем-
лекеттерінің ТЖ-дан халық пен 
территорияларды қорғау бойын-
ша жаңа технологиялар, сонымен 
қоса, ТЖ алдын алу және жою 

саласында кадрларды оқыту бой-
ынша негізгі ұйымдардың қызметі 
мақұлданды.

ТМД Атқару комитеті мен ТМД 
барлық төтенше жағдайлар ведом-
стволарының өкілдері Қазақстан 
Республикасы төрағалық ету 
мерзімінде (2018-2019 жж.) ТЖ 
жөніндегі МАК нәтижелі қызметі-
не жоғары баға берді.

Отырыстың қатысушылары 
Ресей ТЖМ Табиғи және тех-
ногендік  сипаттағы төтенше 
жағдайлардың салдарын жою 
үшін ТМД Күштер корпусының 
жедел-тактикалық жаттығула-
рын Ресей территориясында 2020 
жылы өткізу туралы ұсынысымен 
келісті. 

ТЖ жөніндегі  МАК төраға-
лығы қырғыз тарапына берілді. 
Кеңестің кезекті отырысын 2020 
жылы Қырғыз Республикасында 
өткізу жоспарлануда.

ІІМ ТЖК Халықаралық 
ынтымақтастық басқармасы

Ақжан 
РҮСТЕМБЕКҚЫЗЫ

Х а л ы қ а р а л ы қ  с а й ы с т ы ң 
ұйымдастырылуына Мәдениет 
және спорт министрлігінің Спорт 
және денешынықтыру істері бой-
ынша комитеті, Ішкі істер мини-
стрлігі, Бүкілқазақстандық жекпе-
жек сайысы федерациясы және 
«Динамо» ДСҚ-ның мұрындық 
болды.

Жарыстың ашылу салтанаты-
на қадағалау орындарының бас-
шылары, шет мемлекеттердің, 
спорт комитеттерінің, жекпе-жек 
түрлері бойынша республика-
лық спорттық және қоғамдық 
ұйымдардың өкілдері мен арда-
герлер қатысты. Сонымен бірге, 
Ішкі істер министрінің орынбаса-
ры, полиция полковнигі Алексей 
Калайчиди, Ұлттық ұланның Бас 
қолбасшысы, генерал-лейте-
нант Руслан Жақсылықов және 
Сидней Олимпиадасының чем-
пионы, Парламент Мәжілісінің 
депутаты Ольга Шишигина, 

бокстан әлем чемпионы Болат 
Жұмаділов сайысқа қатысушы-
ларға сәттілік тілеп, доданың сал-
танатты ашылуымен құттықтады. 
Олар қоғамды саламатты өмір 
салтын ұстануға үндеп, жастар-
ды патриоттыққа тәрбиелеу-
мен қатар, төрешілердің кәсібилі-
гін арттыру және ең бастысы ұлт-
тық құраманы жасақтау жолында 
осындай жарыстардың маңызды 
екенін жеткізді.

Одан кейін Ұлттық ұланның 
ән-би ансамблі өнер көрсетіп, 
қатысушылар мен қонақтарға 
ерекше көңіл күй сыйлады.

Х а л ы қ а р а л ы қ  т у р н и р г е 
Ресей Федерациясы, Біріккен 
Араб Әмірліктері, Әзербайжан 
Р е с п у б л и к а с ы ,  Қ ы р ғ ы з 
Республикасынан келген спорт-
шылармен қатар, еліміздің күш 
құрылымдарының 13 команда-
сы қатысады. Боз кілемде 150-
ден астам жекпе-жек ұрысының 
шеберлері 9 салмақ дәрежесінде 
күш сынасатын болады.

Суретті түсірген 
Нұрбек ҚЫРҒАБАҚОВ

Кеңестің кезекті жиыны

Халықаралық 
турнир басталды

ОТЫРЫС

ЖЕКПЕ-ЖЕК

Санкт-Петерборда Тәуелсіз Мемлекеттер Достастығы Табиғи және 
техногендік сипаттағы төтенше жағдайлар жөніндегі мемлекетаралық 
кеңестің XXХII отырысы (бұдан әрі – ТЖ жөніндегі МАК) өтіп, оған ІІМ 
ТЖК төрағасы, генерал-майор В. Беккер және ІІМ ТЖК Халықаралық 
ынтымақтастық басқармасының бастығы А. Григорян қатысты.

Кеше Нұр-Сұлтан қаласындағы «Дәулет» спорт кешенінде 
жекпе-жектен халықаралық турнирдің ашылу салтанаты өтті.

90 келі марихуана 
ҚЫЛМЫСҚА – ҚЫЛБҰРАУ

«Көкнар-2019» жедел профилактикалық іс-шарасы барысын-
да Маңғыстау облысы Полиция департаментінің полицейлері 
Маңғыстау облысының Мұнайлы ауданында бұрын сотты болған 
жергілікті тұрғын 39 жастағы К. және 44 жастағы Б. есімді азаматша-
ларды ұстады. 

М е м л е к е т т і к  қ ұ р ы л ы м д а р 
қоғаммен бірге осы дертпен кү-
ресуі қажет. 

Саламатты өмір салтын насихат-
тау, есірткі профилактикасы сала-
сында жастар арасында белсенді 
азаматтық ұстанымды қалыптас-
тыру, денсаулыққа құндылық 
ретінде көзқарас қалыптасты-
ру, нашақорлық проблемасымен 
күресуге тарту мақсатында Ішкі 
істер министрлігі «Свободные 

люди» қауымдастықты дамыту 
қорымен, сондай-ақ, Еуропалық 
Одақтың Орталық Азиядағы 
нашақорлықтың алдын алу жөнін-
дегі бағдарламасымен халық-
аралық ынтымақтастық аясында 
ата-аналарға арналған «Балаңызды 
сүюге үйретіңіз, сонда ол есірткі-
ден алшақ  болады», «Шамадан 
тыс жұмыс», «Балаңызды сезіну-
ге үйретіңіз, сонда ол есірткі-
ден алшақ болады», «Бақылау» 

және «Еркіне жіберу» атты бей-
нероликтер циклын түсіруді 
аяқтады. 

Осы бейнероликтерді елдің 
телеарналарында және «Чаплин» 
кинотеатры желісінде тарату 
басталды.

Қазақстан эстрадасының жұл-
дыздары Ерке Есмахан,  Әли 
Оқапов және «Екеу» тобы шет 
қалмай, аталған мәселеге қатысты 
өз пікірлерін білдірді. Олардың 
қатысуымен түсірілген ролик-
тер ІІМ Есірткі қылмысына қар-
сы іс-қимыл департаментінің 
«Наркотикам Нет» YOUTUBE 
арнасында орналастырылған. 

ІІМ баспасөз қызметі

Есірткіге қарсы роликтер жарияланды
Қазіргі әлемде нашақорлық – ең күрделі әлеуметтік проблемалар-

дың бірі. Негізінде, ол адамзат үшін жаһандық жағымсыз сынақтар-
дың біріне айналды. Нашақорлық проблемасына қоғамның немқұрай-
лы, татуластырушы қатынасын түбегейлі өзгерту өте маңызды.

ПРОФИЛАКТИКА

Бауыржан 
БЕРІКҰЛЫ

Мәдениет және спорт министр-
лігі атынан департамент бастығы 
Ержан Сәденовке Кубок пен 
арнайы Алғыс хат табыстады. 
Шағын футболдан өткен турнир-
ге 40 команда қатысып, 8 коман-
да ақтық сынға өтті. Олардың 
қатарында Нұр-Сұлтан қала-
сының Полиция департаменті 
де бар. Бірінші орыннан бөлек, 
Полиция департаментінің қыз-
меткері, полиция аға лейтенанты 
Жұмажан Мұсабеков турнирдің 
ең үздік ойыншысы деп танылды.  

Полиция департаментінің 
ұжымын құттықтаған Серік 
Жұманғалиұлы қызметкер-
лердің турнирге дайындықтарын 

жоғары бағалап, жеңіске деген 
құлшыныстарын ерекше атап 
өтті. 

Елордалық Полиция департа-
ментінің басшысы өз кезегінде, 
спорттың қызметкерлер өмірін-
дегі маңыздылығын айта келе, 
келесі жылы да өздерінің аталған 
Кубокқа ерекше дайындалатын-
дарын жеткізді. 

– Бұл турнир үш ай бойы 
өтті. Біз әр апта сайын қатыс-
тық. Щучинск қаласына барып, 
финалда көптен күткен жеңіске 
жеттік, – деді Арнайы және 
жұмылдыру дайындығы басқар-
масы бастығының орынбасары, 
полиция подполковнигі Арман 
Жалдығұлов.

Сурет Нұр-Сұлтан қаласы 
ПД баспасөз қызметінен 

алынды

Облыстық Полиция департа-
ментінің бастығы елді мекен-
дердің тұрғындарымен кездесу 
үшін орталықтан ең алыс орна-
ласқан Ғабит Мүсірепов атындағы 
ауданға барды. Іс-шараларға толы 
жұмыс кестесін полиция полков-
нигі Марат Төлебаев 3 мыңнан 
астам адам тұратын 7 ауылы бар 
Чистопол ауылдық округiнде аза-
маттармен кездесуден бастады. 

Марат Төлебаев Мемлекет бас-
шысының халыққа Жолдауының 
негізгі бағыттары мен облыстағы 
криминогендік жағдайға тоқтал-
ды. Облыстық полиция ведом-
ствосының басшысы аудандағы 
қоғамдық тәртіпті қамтамасыз 
етуге тек полиция бөлімі ғана емес, 
тұрғындар да атсалысып, үлестерін 
қосуы қажет екенін және полиция 
қызметін дамытуда тұрғындар-
дың беретін бағасының маңыз-
ды екенін атап өтті. Учаскелік 
полиция инспекторы, полиция 
капитаны Владиир Синицын ауыл 
тұрғындарын өзінің атқарған 
жұмыстардан хабардар етті. Жыл 
басынан округте 21 қылмыс пен 
318 әкімшілік құқық бұзушылық 
тіркелген. Бөтеннің мүлкін ұрлау-
ға қарсы іс-қимыл жөніндегі 
бағдарлама шеңберінде учаскелік 
полиция инспекторлары кәсіпо-

рындар мен ауыл шаруашылығы 
құрылымдарының басшыларымен 
түсіндіру жұмыстарын жүргізеді. 
Нәтижесінде бүгінгі таңда ауыл-
дық округте ірі ауылдарды, мек-
тептер мен дүкенді қамтитын 92 
бейнебақылау камерасы жұмыс 
істейді.

Марат Төлебаев қару иелеріне 
бақылауды күшейтуді, сондай-ақ, 
өткен жылдар санатындағы қыл-
мыстарды ашу мен мал ұрлығы-
ның алдын алуды жандандыруды 
тапсырды. Бұл бағытта бірлескен 
жұмыстар атқарылуда. Жергілікті 
атқарушы органдар тарапынан 
полиция қызметкерлерінің жұмы-
сын жетілдіру бойынша көмек көр-
сетіледі. Аудандық Полиция бөлімі 
есептік кездесу барысында қосым-
ша құралдармен толықты. Аудан  
әкімі Ағзам Тастеміров Полиция 
бөлімінің бастығы, полиция под-
полковнигі Айдос Ідірісовке тасы-
малды 20 рация мен 5 электронды 
планшет табыс етті.

Азаматтардың жеке мәселе-
лерін тыңдау барысында Марат 
Төлебаев Чистополье ауылының 
5 тұрғынын қабылдады. Ауыл 
тұрғындарының бірі кенттік поли-
ция бөлімшесінің жұмысына алғыс 
білдіре келіпті. Барлық өтініштер 
бойынша түсініктеме беріліп, 

олардың әрқайсысын егжей-тег-
ж е й л і  т е к с е р у  т а п с ы р ы л д ы . 
Сонымен бірге, ауылдықтар үшін 
Президент Жолдауын түсіндіру 
жөніндегі полицияның ақпарат-
тық-насихаттау тобы жұмыс істеді. 
Облыстық ПД бастығының орын-
басары, полиция полковнигі Қапез 
Дәулетбаев кәсіптік бейіндеуге 
арналған баяндамасында ішкі істер 
органдарына үміткерлерді қабыл-
дауға және жастардың Ішкі істер 
министрлігінің жоғары оқу орын-
дарына білім алуына қойылатын 
талаптарды айтып өтті. Кездесу 
соңы ведмостволық мәдени орта-
лықтың әртістері дайындаған кон-
цертке ұласты.

Дәл осы күні Марат Төлебаев 
жетім балалар мен ата-анасының 
қамқорлығынсыз қалған балаларға 
арналған Шөптікөл арнайы мек-
теп-интернатына да ат басын бұр-
ды. Өңірдің бас полицейі балаларға 
оқу жылының сәтті өтуін тілеп, 
тәртіп сақшыларының атынан 
шағын теннис үстелі мен басқа да 
спорттық құрал-жабдықтар тар-
ту етті. Мұнда да кездесу соңын-
да концерт ұйымдастырылды. 
Концерттік бағдарлама облыстың 
шалғай орналасқан аудандарының 
бірінің тек балаларына ғана емес, 
мектеп-интернаттың ұжымына да 
көтеріңкі көңіл күй сыйлады. 

Солтүстік Қазақстан 
облысының ПД баспасөз қызметі

Ý AQYT TYNYSY

Кубок – елордалық 
департаментте

Тұрғындар назын тыңдады

МАРАПАТ

ІССАПАР

Щучинск қаласында мемлекеттік қызметкерлер арасында 
шағын футболдан  «QAZAQSTAN QYZMET CUP: TUNGI  FUTBOL  
LIGASY» финалы өтті. Мәдениет және спорт министрлігі Спорт 
және денешынықтыру істері комитетінің төрағасы Серік Сәпиев 
жарыс жеңімпазы – елордалық Полиция департаментінің құра-
масын құттықтады.  

Солтүстік Қазақстан облысында шалғай ауданның полицейлері 
электрондық планшеттермен және рациялармен жабдықталды. 

Елена КАШАРИНА, 
Қостанай облысы

М е м л е к е т  б а с ш ы с ы н ы ң 
Қазақстан халқына Жолдауында 
атап өтілгендей, бүгінгі таңда 
«тыңдайтын мемлекет» тұжы-
рымдамасын құру маңызды. Осы 
міндетті жүзеге асыру үшін гене-
рал-майор ауыл-аймақтарды ара-
лап, ауыл тұрғындарымен ашық 
әңгімелесті. 

Б ұ л  ж о л ы  Б е к е т  И м а н ұ л ы 
С и л а н т ь е в  ж ә н е  К і ш к е н т а й 
Чураков ауылдарына ат басын бұр-
ды. Обаған орман шаруашылығы-
ның орманшысы Петр Урбанович 
осы аймақтың табиғи ресурс-
тарының сақталуына алаңдау-
лы. Айтуынша, демалушылардың 
салақтығынан табиғат зардап 
шегіп жатыр.  

– Алтынсарин ауданы өзінің 
қарағайлы ормандармен танымал, 
күн сайын мұнда демалу үшін көп 
адам келеді. Олар от жағады, кәу-
ап пісіреді, салдарынан орманның 
өртенуі ықтимал. Біздің ауданда 
табиғатты қорғау полициясының 
инспекторы жоқ, алайда іргедегі 
Қостанай ауданында бар. Сізден 
осы лауазымды Алтынсарин поли-
ция бөлімінің штатына енгізу мүм-
кіндігін қарастыруыңызды сұрай-
мын, – деді Петр Станиславович. 

Департамент бастығы Бекет 
Аймағамбетов бұл ұсынысты қол-

дап, осы аймақты көрші Қостанай 
ауданындағы табиғатты қорғау 
полиция инспекторының өкілет-
тігіне бөліп беру мүмкіндігін қа-
растыруды тапсырды. 

– Біз бөлімше жасақтап, оның 
кадрлық құрамдастарын күшей-
тетінімізді атап өткім келеді.  Қазіргі 
уақытта облыстың әрбір ауданын-
да осы штат бірлігі енгізілетін бола-
ды. Облыстың табиғи әртүрлілігін 
сақтау маңызды. Бүгінде қызмет-
керлер үшін қарда жүретін екі тех-
ника және бес қызметтік автокөлік 
сатып алынды. Осы шаралардың 
арқасында бөлімше жұмысының 
тиімділігі артты, – деп жауап берді 
департамент бастығы. 

Мысалы, тек осы жылы 450-
ден астам браконьер әкімшілік 
жауапкершілікке тартылды және 
2 браконьерге қатысты ҚК 339-

бабы бойынша қылмыстық іс 
тергелуде. 

Қабылдауға «Зуевка» ЖШС 
директоры Александр Бородин 
астық жинау науқаны кезін-
де патрульдік полиция ротасы-
ның инспекторлары аграрларға 
астықты кедергісіз жеткізуге 
көмектесуін өтінді.   

– Сіздің өтінішіңізді қолдаймыз, 
– деп жауап берді генерал-май-
ор. – Қазіргі уақытта ауданда жол 
қауіпсіздігін бір экипаж бақылай-
ды. Ол қойылған міндеттерді орын-
дайды деп үміттенемін. 

Сонымен қатар, А. Бородин 
Полиция бөліміне қызметтік 
автокөлікті жаңарту мәселесін 
жеткізді. 

– Машиналар беріледі, бірақ 
облыстың бөлімшелері пайда-
ланған көліктерін ғана. Учаскелік 
полиция инспекторларының жаңа 
автокөліктері болғанын қалаймын, 
– деді кәсіпорын басшысы. 

– Биыл бізде автокөлік сатып алу 
жоспарланған. Полиция бөліміне 
жаңа автокөлік берілетін болады, 
– деді Б. Аймағамбетов. 

Тағы да үш өтініш мал ұрлығын 
ашуға қатысты болды. Белгісіз 
біреулер ауылдықтардың аула-
сынан жылқылар мен қошқарлар-
ды ұрлап кеткен. Жәбірленушінің 
б і р і  М а й р а  К у л ь д и н о в а н ы ң 
айтуынша, Қостанай ауданы-
ның аумағында күдікті ұсталған. 
Алайда, іс сотқа жеткен жоқ, сон-
дықтан да залалды материалдық 
өтеу мәселелері шешілер емес. 

– Мен осы қылмыстық істі тер-
геу туралы хабармын. Үш адамнан 
тұратын қылмыстық топты бір 
ай бұрын құрықтадық. Олардың 
арқандары, пышақтары тәркілен-
ді. Сондай-ақ, олар бірнеше аудан 
аумағында, соның ішінде мұнда 
да ұрлықтар жасағандары туралы 
мойындады, – деді ПД бастығы. 

М е к т е п  к і т а п х а н а ш ы с ы 
Светлана Калиниченко Силантьев 
ауылы бойынша қозғалыс кезінде 
мектеп оқушыларының қауіпсізді-
гіне алаңдаулы.

–  С и л а н т ь е в  а у ы л ы н д а 
Бейбітшілік және Ленин көше-
лері жөндеуден кейін жаяу жүр-
гіншілер өткелдерін білдіретін 
қозғалыс жылдамдығын шектейтін 
белгілер қойылған жоқ. Сонымен 
қ а т а р ,  С и л а н т ь е в ,  О б а ғ а н , 
Кішкентай Чураков ауылдарын-
дағы көшелерге бейнебақылау 
орнатуыңызды сұраймын, – деді 
ол. 

Облыстық ПД бастығы 10-нан 
а с т а м  а з а м а т т ы  қ а б ы л д а д ы . 
Кездесу барысында Полиция 
департаментінің бастығы қыл-
мысты ашуға көмектескені үшін 
Свердлов кентінің қоғамдық поли-
ция көмекшісі Виктор Радионовты 
марапаттады. 

Аудан ахуалын назарда ұстайды
ҚАБЫЛДАУ

Қостанай облысы Полиция департаментінің бастығы, полиция 
генерал-майоры Бекет Аймағамбетов Алтынсарин ауданының 
тұрғындарын қабылдап, олардың мәселесін шешуге көмек-
тесті. Азаматтармен кездесу «Нұр Отан» партиясының аудандық 
филиалында өтті. 

5-6 қыркүйекте Ақтау қаласын-
да өткен Х «Парасатты полицей» 
республикалық байқауында бас 
жүлде иеленген Алматы облы-
сы Полиция департаментінің 
«Жетісу арландары» команда-
сын полиция генерал-майоры 
Мұрат Ұрұмханов қабылдап, 
жеңістерімен құттықтады. 

«Мәні мен мағынасы зор респу-
бликалық іс-шараның бас жүл-
десін иелену зор абырой деп 
білемін. Былтыр ұйымдастыру 
ісіне жұмыла атсалысып, жоғары 
деңгейде өткізгенбіз. Биыл сол 
байқауда үздік шыққан депар-
таментіміздің қызметкерлері-
не алғысымды білдіремін. Олар 
департаменттің ғана емес, жер 

жәннаты – Жетісудың абырой-
ын арттырды. Осы жеңіске өз 
үлесін қосқан барлық қызметкер-
лердің еңбегі мен үміті ақталды», 
– деді Алматы облысының бас 
полицейі М. Ұрұмханов.

Сонымен қатар, салтанатты 
шараға Полиция департаментінің 
жеке құрамымен қатар, қалалық 
және аудандық полиция бөлініс-
тері бейнебайланыс арқылы 
қатысты. Қызметкерлерінің 
қатысуына жағдай жасаған 
бөлініс басшыларының еңбегі 
ерекше аталып өтті.

Байқаудың бас жүлдесін иелен-
ген сақшыларға полиция генерал-
майорының алғыс хаты табыста-
лып, сыйақы берілді. Сондай-ақ, 
топтың әр мүшесіне сағаттар тарту 
етіп, істеріне сәттілік тіледі.

Алматы облысының 
ПД баспасөз қызметі

Жеңімпаздарды 
құттықтады

ШАРА

Алматы облысында еліміз-
дің үздік полицейлеріне құр-
мет көрсетілді.

Дайындаған 
Бауыржан БЕРІКҰЛЫ

Кеңес милициясының тамаша 
дәстүрінің бірі – мәдениет және 
өнер қайраткерлерімен тұрақты 
және терең достығы. Өмір көр-
сетіп отырғандай, бұл достықтың 
пайдасы зор болды, ол милиция 
қызметкерлерінің ішкі әлемін 
байытты, онда әртүрлі өнер түр-
лерінің өкілдері жаңа тақырып-
тар мен жаңа шығармашылық 
күштерді тоғыстырды. Кеңес 
жазушылары өз шығармаларын 
құқық қорғау органдарының қыз-
меткерлеріне арнай отырып, ішкі 
істер органдарының халық мүд-
десін қорғаудағы ерлік істерінің 
даңқты жылнамасын жасады. 
Әдеби шығармалардың,  көр-
кем фильмдердің кейіпкерлері 
адамдардың жүрегіне жол тауып, 
өзінің қиын қызметін атқарып 
жүрген құқық тәртібі жауынгер-
леріне еліктеу үшін жарқын үлгі 
болды.  

Кеңес милициясының даңқты 
істері Қазақ КСР әдебиет және 
өнер қайраткерлерінің шығарма-
ларында лайықты көрініс тапты. 
Қазақ кеңес әдебиетінде детек-
тив жанрының негізін қалаушы-
лардың бірі – Кемел Тоқаев. Ол 
1923 жылы 2 қазанда Талдықорған 
облысы, Қаратал ауданында дү-
ниеге келген. Жастайынан ата-
анасынан айырылған, Жамбыл, 

Шымкент облыстарының бала-
лар үйлерінде тәрбиеленген. 
Ұлы Отан соғысына қатысушы. 
1948 жылы С. Киров атындағы 
Қазақ мемлекеттік университетін 
бітіргеннен кейін «Лениншіл 
жас» газетінде бөлім меңгерушісі, 
«Қазақстан пионері» респуб-
ликалық газетінің редакторы, 
«Социалистік Қазақстан» респуб-
ликалық газетінің жауапты хат-
шысы және Қазақ КСР Жоғарғы 
Кеңесі «Ведомостарының» бас 
редакторы болып жұмыс істеді 
және Қазақстан Жазушылар 
одағының бас кеңесшісі болып 
қызмет атқарды.

Жазушының қаламынан он 
бір шығарма оқырман жүрегіне 
жол тартты. Олардың арасында 
«Жұмбақ із», «Солдат алысқа 
кетті», «Ұясынан безген құс», 
«Арнаулы тапсырма»,  «Түнгі 
атыс», «Соңғы соққы» романда-
ры бар. Милицияның батыл, адал, 
әділ қызметкерінің бейнесі қазақ 
жазушысының қызығушылығын 
оятты. Шығармаларда автор пар-
тизандардың жау тылындағы 
ерлігі, милиция қызметкерлерінің 
қауіпті қылмыскерлерді ұстау-
дағы күрделі және игі жұмысы, 
шетел интервенциясымен күрес-
те кеңестік чекистердің батыр-
лығы мен тапқырлығы туралы 
қызықты әңгімелейді. 

Іс-әрекеттің қарқынды дамуы, 
сюжеттік жағдайдың өткірлі-

гі, ұрлық мен ізге түсу себеп-
тері, құпиялар мен жұмбақтар 
жазушының шығармашылығы-
на тән сипат. Әрине, осындай 
милиция қызметкерлері туралы 
кең көлемді романдар, повестер, 
публицистикалық материалдар, 
олардың чекистік дәстүрлері 
оқырман қауымды бейжай қал-
дырмады. Сонымен қатар, мили-
ция қызметкерлері үшін оның 
шытырман романдары мен повес-
терінің тәрбиелік рөлі орасан 
және заң мен құқық тәртібін 
нығайтуға белсенді ықпал етті.

Сондай-ақ, К. Тоқаев драматур-
гия жанрында да өзін белсенді 
көрсетті. Оның құқықтық тәртіпті 
қ о р ғ а у ш ы л а р д ы ң  қ и ы н  қ ы з -
меті туралы «Қызыл комиссар», 
«Қылмыскер кім?», «Сиқырлы 
сырлар» атты пьесалары респуб-
ликаның көптеген театрларында 
қойылып, зор табысқа жетті. 

К. Тоқаев – белсенді публицист 
және очеркші. Оның Қазақстан 
баспасөзінің беттерінде жария-
ланған публицистикалық сөздері 
өмірдің терең білімімен және 
көтерген проблематикасымен 
ерекшеленді. 

2005 жылы «Әке туралы толға-
ныс» («Слово об отце») кітабы 
жарыққа шықты, онда белгілі 
мемлекет қайраткері, көрнек-
т і  д и п л о м а т  Қ а с ы м - Ж о м а р т 
өзінің әкесі Кемел Тоқаев пен 
анасы Тұрар Шабарбаева тура-
лы әңгімелейді .  Сол кітапта: 
«...Әкеме Ішкі істер министрлігі 
үлкен моральдық қолдау көрсет-
ті, милиция қызметкерлерінің 
қызметіне арналған әдеби бай-
қауларда оның алғашқы сый-
лықтарына үш рет ие болды. 
Ол лауреат атақтарын мақтан 
тұтып, оларды құрмет деп сана-

ды. Өмірінің соңына дейін әкем 
«Милиция үздігі» белгісін мақтан 
тұтты», – деп сағынышпен еске 
алады.

Кеңес милициясының тарихы 
– бүкіл ел тарихының ажыра-
мас бір бөлігі. Әрбір елдің ора-
сан зор жетістіктерінде бірнеше 
ұрпақтың, полиция қызметкер-
лерінің еңбектерінің қомақты 
үлесі бар. Қазақстан полициясы-
ның қазіргі ұрпағы үшін кеңес 
милициясының тарихын білудің 
танымдық маңызы ғана емес, 
онда үлкен тәрбие күшінің қуаты 
қалануы тиіс. Жеке құрамды аға 
буынның даңқты дәстүрлерімен 
тәрбиелеу және ішкі істер орган-
дарының ведомстволық мұра-
жайларында ішкі істер органда-
рының тарихи мұрасына құр-
мет көрсету мақсатында құқық 
қорғау органдары тарихының 
беттеріне арналған іс-шаралар 
тұрақты негізде өткізіледі.

Мәселен, К. Тоқаевтың туған 
күні қарсаңында ІІМ мұражай-
ында Орталық аппаратының қыз-
меткерлеріне ішкі істер орган-
дарының құрылу тарихы туралы 
экскурсия өткенін атап айтсақ 
болады. Келушілердің назары-
на жазушы К. Тоқаевтың біре-
гей материалдары ұсынылды. 

Мұнда КСРО Ішкі істер министрі 
Н. Щелоков қол қойған Кеңес 
милициясының 60 жылдығы-
на арналған «Құрмет грамота-
сы», Ш. Қабылбаев қол қойған 
«Сарғабанда болған оқиға» повесі 
үшін Қазақ КСР ІІМ әдеби конкур-
сының І дәрежелі дипломы, 1983 
жылғы 28 наурызда автордың өз 
қолтаңбасымен сыйлаған «Соңғы 
соққы» кітабы және музей қорла-
рында ұқыпты сақталған басқа да 
қызықты құжаттар мен фотосу-
реттер қойылған. 

Қазақ әдебиетінің шытырман 
оқиғалы-детективтік жанрында 
ерекше орын алған жазушының 
шығармашылық қызметі тура-
лы әңгіме ішкі істер органдары 
тарихының мұражайына кезекті 
рет келген полиция қызметкер-
лерінің қызығушылығын тудыр-
ды. Өйткені, құқықтық тәртіп 
пен заңдылықты қадағалаушы-
лардың қиын және игі жұмы-
сына арналған осындай шығар-
м а л а р д ы ң  а р қ а с ы н д а  қ ұ қ ы қ 
қорғау органдарының жас буы-
ны өздерінің таңдаған маман-
дығы үшін мақтаныш сезімдерін 
кешіп, өз елінің азаматтарының 
құқықтары мен мүдделерін қор-
ғауда абыройлы болуға ұмтылып 
бағары сөзсіз.

Тарихтан тағылым түйген күн
ФОТОКӨРМЕ

ІІМ-нің мұражайында ІІО-ның қалыптасу тарихы, оның ішінде 
Кеңес милициясы тарихын көркемсөзбен кестелеп кеткен детектив 
жазушы Кемел Тоқаевқа арналған фотокөрмеде мұражай басшысы 
Алмагүл Сәтмағамбетова экскурсияға келген ІІМ Орталық аппара-
тының қызметкерлері алдында ҰОС ардагері, детектив жанрының 
атасы туралы кеңінен айтып берді. Қызметкерлер ұйып тыңдап, 
қызықты дәріске ұласқан сол әңгіменің бір парасын оқырман 
қауымға ұсынғанды жөн көрдік. 

Басқарма бастығының кадр саясаты жөніндегі орынбаса-
ры, полиция подполковнигі Дәулетбек Дәрібаев Жолдау мақ-
саттары жайлы жеке құрамға толыққанды жеткізді.

– Бұл Жолдау Қазақстанның өркендеуі, бейбітшілік 
келісім жағдайында азаматтардың құқықтары мен қауіпсізді-
гін қамтамасыз ету мен қазақстандық модельді алға ілгеріле-
ту мәселелеріне бағытталды. Жолдауда Мемлекет басшы-
сы қазақстандықтардың заман талабына сай өркениетті 
дамуға байланысты жүзеге асырылуы тиіс болған 5 негізгі 
бағытты айқындап берді. Басты кезекте  қоғамдық келісімді 
нығайту, ел бірлігі және азаматтардың құқықтары мен олар-
дың қауіпсіздігін арттыруға назар аудару керектігін айтып 
өтті. Сонымен қатар, құқық қорғау жүйесін реформалауда 
әкімшілік полиция комитетінің жұмысын қайта жаңғыртуға, 
тегеурінді әскер қалыптастыруда жаңа тұжырымдамаға 
негізделуін атап кетті. 

Сонымен қатар, Жолдауда полицейлер жұмысының 
тиімділігі полиция қызметінің беделді болуына байланысты 
екендігін атап өтіп, Отанына адал, кәсіби тұрғыдан дайын-
далған офицерлер мен әскери қызметшілер бар армиямыз-
дың жаңа геосаяси жағдайларда ел қауіпсіздігіне қауіп төн-
діретін қатерлерге тойтарыс беруге дайын болуы керектігі 
аталған», – деді Д. Дәрібаев.

Алматы-1 стансасындағы ЖПБ 

Жолдау бағыттары 
таныстырылды

ЖИЫН

Алматы-1 стансасындағы Желілік полиция басқарма-
сында Президент Қасым-Жомарт Тоқаевтың «Сындарлы 
қоғамдық диалог – Қазақстанның тұрақтылығы мен 
өркендеуінің  негізі» атты Жолдауы талқыланды.

Есеп беру жиыны барысында поли-
ция полковнигі А. Мадимаров өткен 
жылдың осы кезеңімен салыстыр-
ғанда қылмыстардың жалпы саны 
14%-ға, оның ішінде аса ауыр қыл-
мыстар 6,9%-ға, ауырлығы орташа 
қылмыстар 22,9%-ға және онша ауыр 
емес қылмыстар 9,9%-ға, нақтырақ 
айтқанда, кісі өлтіру 40%-ға, тонау 
23,1%-ға, бұзақылық деректерінің 
саны 18,6%-ға төмендегенін, сонымен 
қатар, қарақшылық шабуыл жасағаны 
үшін екі ұйымдасқан қылмыстық топ 
ұсталғанын айтты. 

2019-2020 жылдарға арналған 
ұрлыққа қарсы әрекет ету бойынша  
ведомстволық бағдарламаны орындау 
шеңберінде ұрлық деректері санын 
21,1%-ға   азайтуға қол жеткізілді. 
35-тен астам ұрлық оқиғасын жасаған 
алты қылмыстық топ құрықталды.

Соңғы уақытта автокөліктерден 
аккумуляторларды ұрлауға тиімді 
тосқауыл қойылуда, аталған құқық 
бұзушылықтар бойынша 45 адам 
анықталды. Ұялы телефондарды ұрлау 
мен қалта ұрлығын жасағаны үшін 
тек облыс орталығында 160-тан астам 
адам ұсталды. Сондай-ақ, мал ұрлығы-
ның тоғыз дерегі анықталып  ашылды, 
оның ішінде біреуі – ауыр санаттағы 
қылмыс.

Мұндай көрсеткіштерге кешен-
ді жедел-профилактикалық, оның 
ішінде «Учаске», «Құқықтық тәртіп», 
«Есепке алу», «Жасөспірім», «Отбасы 
және мектеп»,  «Қауіпсіз  жол», 
«Тұрмыс» және т.б. іс-шаралар нәти-
жесінде қол жеткізілді.

Кездесу барысында тараздықтар 
тарапынан көтерілген мәселелер  аз 
болған жоқ. Көбіне олар көшелер мен 

аулаларды жарықтандыру, жолдарды 
сапалы жөндеу секілді жергілікті атқа-
рушы органдардың жұмысына қатыс-
ты болды. Мәселен, «Мыңбұлақ» 
шағын ауданының тұрғыны Людмила 
Севрюкова №21 үйдің жанына және 

жақын маңдағы балабақшаға бара-
тын көшеге жарық пен жол кедергісін 
орнатуды сұрады. 

Осыған ұқсас өтінішпен №40 орта 
мектептің жанында көлік қозғалысын 
шектеу туралы «Талас» шағын ауда-
нының тұрғыны Роман Алиев мәлім-
деме жасады. 

Хадиша Оспанова Достоевский 
көшесі тұрғындарының атынан осы 
көше бойынша жол қозғалысын бір-
жақты етуді, себебі жолдың өте тар 
екендігін айтып, өтініш білдірді.

Валентина Видская басқа мәсе-
л е  б о й ы н ш а  ш а ғ ы м д а н д ы :  о л 
Жұбанышев көшесіндегі көппәтерлі 
үйде тұрады, ал аулада жақын маңда 
орналасқан Политехникалық кол-
ледждің студенттері жиі жиналып, 

спирттік ішімдіктер ішіп, шулайты-
нын айтты.

Барлық ұсыныстар хаттамаға 
енгізіліп, кейбіреулеріне қатысты 
басқарма бастығы жауапты тұлға-
ларға тиісті тапсырмалар берді. Кез 
келген жағдайда, бірде-бір өтініш 
құқықтық тәртіп сақшыларының 
назарынан тыс қалмайды.

Тараз қаласы ПБ басқармасы-
ның басшылығы облыс орталығы-

ның тұрғындарымен осындай кез-
десулерді тоқсан сайын өткізеді. 
Сонымен қатар, басқарма бастығы 
Ардақ Мадимаров облыс орталығы-
ның тұрғындарына кез келген уақыт-
та қоңырау шалуға болатынын айтып, 
өзінің ұялы телефон нөмірін ұсын-
ды. Сондай-ақ, ол азаматтарды жеке 
мәселелері бойынша әркез қабылдау-
ға дайын екендігін білдірді. Осындай 
ашықтық тараздықтардың шынайы 
ризашылығын  тудырып, қалалық 
Полиция басқармасының басшысы-
на алғыстарын айтты. Қатысушылар 
полиция шын мәнінде халыққа жақын 
болуы керек, ердің сөзі екі болмас деп 
тарқасты.  

Жамбыл облысының 
ПД баспасөз қызметі

Қылмыс саны қысқарып келеді
ЕСЕП БЕРУ

Жамбыл облысы Полиция департаментінің бастығы бекіткен кестеге 
сәйкес, Тараз қаласы Полиция басқармасының бастығы Ардақ Мадимаров 
биылғы сегіз айдың жұмыс қорытындысы бойынша халықпен кезекті кез-
десуін өткізді.

Қостанай қаласына сапарымыз-
да Тобыл өңіріндегі ішкі істер 
саласы мамандарын дайындайтын 
оқу ордасының бірі де бірегейі 
– Шырақбек Қабылбаев атын-
дағы Қостанай Академиясының 
бастығы, полиция полковнигі 
Нұрлан Биекеновпен сұхбатта-
судың сәті түсті. Жаңа оқу жылы 
қарсаңында соңғы өзгерістер тура-
лы оқу орны басшылығы кеңінен 
айтып берді.

– Нұрлан Амангелдіұлы, уақыт 
озып, еліміз алға дамыған сайын 
қоғамымызда көптеген өзгеріс-
тердің орын алып жатқандығын 
көріп-біліп келеміз. Қазір де сон-
дай бір өзгерістердің қарсаңында 
тұрған секілдіміз. Әуелі өзгеріске 
дейінгі жағдайды сөз етелікші. 
Академияның бүгінгі тыныс-тір-
шілігі қандай?

– Әлемдік стандартқа сай білікті 
маман даярлау – барлық жоғары 
оқу орындары үшін биік меже. 
Тәуелсіз еліміз де осы үрдіске ілесіп 
келеді. Біздің оқу ордамыздың 
алдында тұрған міндет осы. Қазіргі 
заманда бәсекеге қабілетті, интел-
лектуалды, ғылымға бейімі бар, ел 
экономикасын жоғары дәрежеге 
көтеретін, көкірегі ояу, рухы биік, 
қазақстандық патриоттық сезімі 
жоғары, ұлтжанды кадрлар дайын-
дау – ел алдында тұрған ең көкей-
кесті мәселелердің бірі. 

Б ү г і н г і  т а ң д а  Қ о с т а н а й 
Академиясында курсанттар-
дың білім алуына барлық мате-
риалдық-техникалық жағдай-
лар жасалған. Академияның оқу 
үдерісіне инновациялық техно-
логияларды енгізуге, курсанттар-
дың спортпен шұғылдануына, 
тәрбие жұмыстары үшін де бай 
материалдық-техникалық база 
жасақталған. Оқу орнында ком-
пьютерлік сыныптар, спорт кешені, 
мергендік тир, оқу-жаттығу алаңы 
бар. Тәжірибелік сабақтар өткізуде 
облыстық Полиция департаменті 
және Қылмыстық атқару жүйесі 
департаментімен тығыз байланыс 
орнатылған. Оларға қарасты поли-
гондар, қылмыстық атқару жүйесі 
мекемелері сабаққа кеңінен пай-
даланылады. Оқу үдерісіне инно-
вациялық-педагогикалық техноло-
гияларды енгізу жұмыстары жүр-
гізілуде. Бұл курсанттарымыздың 
теорияны жақсы игеруіне және 
оны тәжірибеде қолдануына көп 
көмек береді.

Өткенге көз жүгіртсек, оқу орда-
мыздың тарихы 1971 жылдан баста-
лады. Осы уақыт аралығында көп-
теген курсанттар оқу ордасынан 
қанат қақты. Биыл 22 маусымда 
Академияны 242 курсант тәмамда-
ды. Оның 19-ы үздік диплом алды. 
Соның ішінде 2 курсант Президент 
Қасым-Жомарт Тоқаевтың, ал 6 
түлек Ішкі істер министрі, поли-
ция генерал-лейтенанты Ерлан 
Тұрғымбаевтың қолынан «лейте-
нант» погонын алды. Бітірген түлек-
тердің 147-сі Полиция департамент-
теріне, 95-і қылмыстық атқару жүй-
есіне қызметтік міндеттерін атқару 
үшін жіберілді. 

– Елбасымыздың жаңа форма-
ция туралы көтерген бастамала-
ры сіздердің оқу орындарыңыз-
да көрініс тапқандығын аңға-
рып отырмын. Сол тұрғысында 

кеңірек айтып беріңізші. Сонымен 
не өзгермек?

– Жыл басынан ішкі істер сала-
сында жаңа форматтағы полицей-
лерді дайындау жобасы қолға алын-
ды. Бұл – Қазақстан полициясына 
жаңа үлгідегі алғашқы мамандар 
қосылады деген сөз. Ішкі істер сала-
сын реформалау білім беру жүйесін 
де қамтиды, яғни, полицейлерді 
дайындайтын 12 жоғары оқу орны-
ның бесеуі ғана қалады. Солардың 
бірі – осы Шырақбек Қабылбаев 
атындағы Қостанай Академиясы.

Полиция кадрларын даярлау-
дың тәжірибесі мен қалыптасқан 
жүйесіне қарамастан, қызметкер-
лердің қазіргі жұмыс жағдайлары, 
бірқатар сыртқы сын-қатерлердің 
өзектілігі, жедел жағдайдың өзге-
руі, сондай-ақ, халықтың жалпы 
білім деңгейі – ведомстволық білім 
беруді түбегейлі түзетуді талап 
етеді. Саланы реформалау барысы 
жан-жақты дамыған және дайын-
далған, оның ішінде психологиялық 
тұрақты, ойлау қабілеті жоғары 
қызметкер дайындауға бағытталуы 
тиіс. Яғни, полиция қызметкерінің 
жаңа стандартын қалыптастыру 
үшін моральдық тазалықпен, пат-
риотизм және дене дайындығымен 
қаруланған жоғары білікті маман 
дайындап шығаруымыз қажет.

Бұл саладағы жаңалықтардың 
бірі – жоғары оқу орындарында 
бакалавриаттан бас тарту. Яғни, 
тергеу-сараптамалық мамандану 
бойынша 250 курсантты қабылдау 
жүйесі сақталып қалған Қарағанды 
Академиясын қоспағанда, қалған 
төрт оқу орнында бұған дейінгідей 
4 жылдық оқу түрі болмайды. Енді 
бұл жүйеден бас тартып, жаңа-
ша оқытуға көшпекпіз. Ал бүгін-
де 40-қа жуық адам оқып жатқан 
магистратура (ғылыми-педагогика-
лық, 2 жыл) қала бермек. Сонымен 
бірге, Тәжікстаннан келіп білім 
алып жатқан 29 курсант та оқуын 
жалғастырады. Сондай-ақ, 2018 
жылдың қазан айында докторанту-
ра бағдарламасы бойынша (3 жыл) 
даярлауға лицензия алынған бола-
тын. Бүгінде дайындық жұмыстары 
аяқталды, бірінші қабылдауды 2020 
жылға жоспарлап отырмыз. Қазіргі 
уақытта ЖОО-да 900-ден астам 
адам білім алуда.

Енді негізгі тақырыбымызға қай-
та оралайық. Академия 2019 жыл-
дың қыркүйегінен бастап келесі 
санаттағы бастапқы кәсіби даярлық 
аясында жоғары білімі бар адамдар-
ды оқытуға кіріседі: учаскелік 
инспекторлар және кәмелетке 
толмағандардың істері жөніндегі 
инспекторлар, оқу мерзімі – 3 ай; 
психологтар, ҚАЖ және пробация 

қызметкерлері, оқу мерзімі – 3 ай; 
ҚАЖ жедел қызметкерлері, оқу 
мерзімі – 6 ай.

– Бакалавриаттан бас тартқан-
нан бөлек, өзге оқу ордаларымен 
өзара меморандумға отырғанда-
рыңызды және тағы да басқа шара-
ларды ақпарат құралдарынан 
естіп-біліп отырмыз. Осылар тура-
лы кеңірек айтып берсеңіз?

– Дұрыс айтасыз, жоғары оқу 
орындары арасындағы қарым-қа-
тынасты одан әрі нығайту шең-
берінде, сондай-ақ, кадрларды 
даярлау және біліктілігін артты-
ру, білім және ғылым саласында 
ынтымақтастықтың өзара тиімді 
мүдделерін ескере отырып, Ахмет 
Байтұрсынов атындағы Қостанай 
мемлекеттік университетімен, 
Қостанай мемлекеттік педагогика-
лық университетімен, Челябі мем-
лекеттік университеті Қостанай 
филиалымен, М. Дулатов атындағы 
Қостанай инженерлік-экономика-
лық университетімен және Рудный 
индустриалдық институтымен 
Ынтымақтастық туралы меморан-
думға қол қойдық. 

Ынтымақтастық туралы мемо-
рандум аясында тараптар өзара 
инновациялық оқыту әдістерімен 
алмасады, бірлескен сабақтар өткі-
зеді, профессорлық-оқытушылық 
құрамын шақыра отырып, ғылыми 
семинарлар мен конференциялар 
ұйымдастырады, магистранттар 
мен профессорлық-оқытушылық 
құрамның ғылыми біліктілігін одан 
әрі арттыруда өзара көмек көр-
сетеді деп уағдаластық. Сонымен 
қатар, мәдени және спорт сала-
сындағы қатынастар дамытылатын 
болады.

Ендігі айтайын дегенім, Қостанай 
Академиясы 2021 жылға дейінгі 
даму тұжырымдамасын әзірлеген 

болатын. Оны ЖОО-ның Ғылыми 
кеңесі мақұлдады. Оның негізгі 
ережелеріне ғана тоқтала кетейін. 

Біріншіден, оқытудың қысқа 
мерзімін (3-6 ай) ескере отырып, біз 
іріктеу процесіне және бастапқы 
кәсіби бағдар беру жұмысына баса 
назар аударамыз. Осы мақсатта біз 
азаматтық жоғары оқу орындары-
ның 2-4 курс студенттерін факуль-
тативтік қолданбалы сипатта оқыту 
үшін «Полиция кафедрасы» жоба-
сын ұсынудамыз. Оның мәні – өз 
ЖОО-да олар қылмыстық құқықты 
зерделейді, ал бізде қылмысты 
саралау бойынша арнайы курстан 
өтеді. Бұдан басқа «Әкімшілік қыз-
меті» және «Хаттамалар жасау 
бойынша практикум» оқытыла-
ды. «Криминалистика» пәні оқиға 
орнын қарау бойынша практика-
лық сабақтарымен толықтыры-
лады. Сонымен қатар, студенттер 
жауынгерлік даярлық негіздеріне 
оқытудан өтеді және 2-3 жыл ішінде 
болашақ мамандығын анықтайды. 
Бұл жұмысқа қосымша кеңестер 
беретін психологтар тартылады.

Бұл заң факультетінің студент-
теріне қатысты. Бірақ, өздеріңіз 
білетіндей, қазіргі таңда ІІО-да 
заң саласынан басқа да мамандар 
жетіспейді. Мысалы, психологтар, 
тәрбиешілер, әлеуметтанушылар, 
бағдарламашылар, IT-мамандары 

және тағы да басқалар. Осы санат 
үшін біз қолданыстағы заңнама 
негіздері бойынша қосымша заң 
дайындығының бағдарламасын 
дайындадық. 

Сонымен қатар, «Полиция кафе-
драсының» студенттері құрылып 
жатқан еріктілер клубы мен 
құқықтық тәртіпті қамтамасыз 
ететін ерікті топ жұмысына тар-
тылады. Бұл жастардың құқық 
қорғау қызметі туралы нақты 
түсінігін қалыптастыруға, құқық 
бұзушылықтың алдын алу міндет-
терін шешуге және кадр аппараты-
на жинақтау процесін жеңілдетуге 
мүмкіндік береді. Осы жобаның 
басты мақсаты – ЖОО студент-
терін ішкі істер органдарына (тегін) 
түсу үшін даярлау.  Сонымен қатар, 
«Полиция кафедрасының» курсын 
аяқтағаннан кейін, студенттер-
ге сертификаттар тапсырылады. 
Біз бұл тұрғыда үгіттік ролик дай-
ындадық және тиісті ақпараттар 
Академия сайтында орналасты-
рылғандығын да айта кеткім келеді. 
Осы сәтті пайдалана отырып, мен 
Қостанай өңірінің жоғары оқу 
орындары мен колледждерінің сту-
денттерін бізге оқуға шақырамын.

Екіншіден, оқу процесін жетіл-
діру аясында полицейлерді даяр-
лаудың жаңа форматына көшу 
бойынша үлкен әдістемелік жұмыс 
жүргізілуде. Мәселен, Академияда 
әкімшілік полиция қызметкерлерін 
дайындау үшін авторлық бағдарла-
ма әзірленді. Оның үлгілік бағдар-
ламадан ерекшелігі – оқу процесін 
блоктар мен пәндер бойынша емес, 
талап етілетін нақты білім, дағды 
мен шеберліктің айналасында құру. 
Мысалы, тағылымдамадан өтушіге 
келесі модульдер ұсынылады (тео-
риялық материал порциялармен 
беріледі және практикалық жат-
тығулармен бекітілген интеграция-

ланған сабақтар өтеді): «Құқық 
бұзушылық туралы хабарлама 
немесе өтініш алған кездегі іс-әре-
кеттер», «Әкімшілік-аумақтық 
учаскеде қоғамдық тәртіпті сақ-
тауды жүзеге асыру», «Кәмелетке 
толмағандар арасындағы құқық 
бұзушылықтардың алдын алу», 
«Азаматтарды қабылдауды жүзеге 
асыру және есепте тұрған адамдар-
дың құқық бұзушылықтарының 
алдын алу» және т.б.

Бұл ретте «тереңдету» әдісін қол-
дану жоспарланған, онда материал-
дың теориялық бөлігі күннің бірін-
ші жартысында беріледі, ал екін-
ші жартысында тағылымдамадан 
өтушілер полицияның учаскелік 
инспекторларына бекітіліп, олар 
солардың жанында жүріп жұмыс 
істейді. Жедел топпен оқиға орны-
на шығуы да мүмкін немесе меке-
мелерге барып, жасақ бастығының 
көмекшісі міндеттерін атқарады. 
Бұл оларға тек теориялық матери-
алды ғана емес, полицияның негіз-
гі қызметінің жұмыс механизмін 
түсінуге де мүмкіндік береді.

Академияда практикалық бағытта 
оқытуға аса көңіл бөлінетінін атап 
өту қажет. Кафедра филиалдары 
базасында көшпелі сабақтар, іскер-
лік ойындар, тренингтер, кешенді 
жедел-тактикалық оқу-жаттығу-
лар оқу процесіне дендей енгізілді. 

Алайда, өмірдің тез өзгеруіне орай, 
бұл процесс те тұрақты динами-
када болмақ. Мысалы, биыл сәуір-
де Академияның компьютерлік 
сыныбы ІІМ-нің ақпараттық жүйе-
леріне қосылды, бұл курсанттарға 
«Сотқа дейінгі тергеп-тексеру-
лердің бірыңғай тізілімі» (СДТБТ), 
«Әкімшілік өндірістің бірыңғай 
тізілімі» (ӘӨБТ) және т.б. жүйелер-
мен жұмыс істеу дағдыларын алуға 
мүмкіндік береді.

Жаңа міндеттерді шешу шең-
берінде тек ІІО ғана емес, басқа 
да мемлекеттік органдардың, сон-
дай-ақ, қоғамдық ұйымдардың 
практикалық қызметкерлерін 
тарту арқылы оқытудың қолдан-
балы бағытын кеңейту көзделіп 
отыр. Академияның құрылымдық 
жетілдірілуі де осы міндетке бағыт-
талған: жазаларды орындау, ІІО 
әкімшілік қызмет, сотқа дейінгі 
және жедел-криминалистикалық 
дайындықты ұйымдастыру, кәсі-
би-психологиялық дайындық, ІІО-
да әлеуметтік жұмысты басқару 
және ұйымдастыру кафедраларын 
құру жоспарлануда.

Үшіншіден, ғылыми қызмет-
ті дамыту шеңберінде Академия 
құрылымында Қылмыстық атқару 
жүйесі ғылыми-зерттеу орталығын 
ұйымдастыру мәселесі пысықталу-
да. Алғашқы маңызды жоба ретінде 
Академия сайтында ҚАК-не бел-
сенді ғылыми-практикалық түсінік-
теме әзірленді.

ҒЗО құрылымына екі топ кіреді: 
қоғамнан оқшаулауға байланысты 
емес жазаны орындау және қоғам-
нан оқшаулауға байланысты мәсе-
лелерді зерттеу бойынша.

Сонымен қатар, БҰҰ ЕҚБ қол-
дауымен экстремистік және тер-
рористік қылмыстар үшін сот-
талғандармен теологиялық оңалту 
жұмысын ұйымдастырудың жаңа 
орталығын ашу жоспарлануда.

Психологиялық жұмыс орта-
лығына қолданбалы әлеуметтік 
зерттеулер жүргізу функцияла-
ры қосымша жүктелетін болады. 
Бұл зерттеулер апробация орта-
лығымен бірлесіп жүргізілмек. Ол 
кадрларды даярлаудың және ҚАЖ 
қажеттіліктерін ғылыми қамтама-
сыз етудің тиімді жүйесін құруға 
мүмкіндік береді.

Өз күшімізбен Академияның 
ақпараттық-талдау порталын әзір-
ледік, ол оқу процесін қанағат-
тандыру үшін ғана емес, сонымен 
қатар, практикалық қызметкер-
лердің қажеттіліктеріне де бағыт-
талған. Оны алғашқы толтыру және 
тестілеу аяқталғаннан кейін ол 
ведомстволық ақпараттық жүйе 
ретінде пайдалану үшін танысты-
рылатын болады.

Интеграциялық байланыстар-
ды одан әрі дамыту шеңберінде 
Академия Полиция академияла-
рының халықаралық қауымдас-
тығы (ИНТЕРПА) желісі және алыс-
жақын шетелдердің жоғары оқу 
орындарымен серіктестік бай-
ланыстарды кеңейту бойынша 
жұмысты жалғастырады. Пробация 
орталығына өңірлік мәртебе беру 
мәселесі де пысықталатын болады. 
Осылайша, белгіленген іс-шара-
ларды іске асыру нәтижесінде ішкі 
істер органдарының кадрлық құра-
мы біздің қоғамымыздың сұраныс-
тарына жауап беретін білікті қыз-
меткерлермен толығады. Білімді, 
білікті, тәжірибелі адамды ешкім 
де жеңе алмайды. Сондықтан поли-
цейлердің біліктіліктерін тұрақты 
түрде арттырып және оны растап 
отыруын қамтамасыз ету барша-
мызға маңызды. 

– Әңгімеңізге рахмет!

Сұхбаттасқан Нұрлан ОРАЗҒАЛИЕВ
Нұр-Сұлтан – Қостанай – 

Нұр-Сұлтан
суреттерді түсірген автор

SUHBAT

Білікті маман даярлау – биік меже
Полиция полковнигі Нұрлан БИЕКЕНОВ:

Тұңғыш Президент – Елбасы Н.Ә. Назарбаев өз Жолдауында ішкі 
істер органдарын реформалаудың сара жолын көрсетіп, полиция 
қызметі сервистік аяға көшірілуі тиіс екендігін баса айтқан бола-
тын. Бұл жаңашылдықтар мен өзгерістердің бір парасы осы сала-
дағы маман дайындау жүйесін де қамтыды. Соның бірі мұндағы 
формат пен стандарттарды өзгертуге қатысты. Осы тұрғыда Елбасы: 
«Бізге жаңа формацияның полицейлері қажет. Кадрларды іріктеу, 
даярлау және ілгерілету жүйесі де қайта қарастырылатын болады. 
Ведомстволық білім беру ісі айтарлықтай өзгереді. Бізге мамандар-
ды даярлау сапасы әлемдік стандарттарға сай келетін заманауи 
полиция академиялары қажет», – деген еді. 

Гүлнұр МАКСЕТОВА, 
Қостанай облысы

Академия бастығы, полиция пол-
ковнигі Н. Биекенов қызметкер-
лерді Отбасы күнімен құттықтап, 
сайысты ашық деп жариялады. 

Сайыс төрт кезеңнен тұрды. 
Бірінші кезең – «Эстафета», екін-

шісі – «Гір көтеру», үшінші кезең 
– «Арқан тарту», төртінші кезең 
– «Волейбол». Қатысушы топтар: 
«Құлагер», «Болашақ», «Ерболат 
және К» және «Нұр-Сұлтан». 
Жоғарыда айта кеткендей, топтық 
жұмыста ауызбіршілік пен бірлік-
тің көмегімен берілген тапсырма-
ларды жоғарғы деңгейде орын-

дап, мерекені демалыс уақытында 
көтеріңкі көңіл күйде атап өтті. 

Отбасы – мемлекеттің дұрыс 
қалыптасуының ең басты тіре-
гі. Отбасында адам бойындағы 
асыл қасиеттер жарқырай көрініп, 
қалыптасады. Отанға деген ыстық 
сезім-жақындарына, туысқан-
дарына деген сүйіспеншіліктен 
басталады. Әр отбасында тәр-
биеленіп жатқан өскелең ұрпақ 
отбасылық махаббатқа, ата-ана 
мейіріміне бөленіп, болашақта 
Отанымыздың дамуына айтар-
лықтай үлес қоса алатын азамат 
пен азаматша болып шығады. 

Тұңғыш Президент – Елбасы 
Н . Ә .  Н а з а р б а е в  ө з  с ө з і н д е : 
«Отбасы – Қазақстан қоғамының 
діңгегі, экономикадағы, мәдени-
еттегі, әлеуметтік саясаттағы бар-
лық жаңа жетістіктерінің негізі», 
– деп айрықша атап өтті. Мұндай 
іс-шаралар офицерлердің бойы-
на қажетті жауапкершілікті, сон-
дай-ақ, адамгершілік-этикалық, 
отбасыдағы салт-дәстүрлерді дары-
туға септігін тигізетіні кәміл. 

Табиғат аясындағы тартысты жарыс

Сұрақ:  Менің азық-түлік 
дүкенім бар. Зейнетақы жар-
наларын өзімнің және жұмыс-
керлерімнің пайдасына қалай 
аударамын?

Жауап: Міндетті зейнетақы 
жарналарын заңды тұлғалар-
дың, жеке кәсіпкерлердің, жеке 
практикамен айналысушылар-
дың және басқа да адамдардың 
пайдасына аудару мерзімі мен 
тәртібі ҚР заңнамасында көр-
сетілген.   

Егер Сіз жеке кәсіпкер ретін-
де жұмыс істейтін болсаңыз, 
міндетті зейнетақы жарналарын 
өз қарамағыңыздағы қызмет-
керлеріңіздің зейнетақы шоты-
на табыстар төленген айдан 
кейінгі айдың 25-інен кешіктір-
мей төлеуіңіз қажет. Ал өз пай-
даңызға аударылатын жарнаны 
– есептегі айдан кейінгі айдың 
25-інен кешіктірмей төлейсіз.

Арнайы салық режимін патент 
негіз інде қолданатын жеке 
кәсіпкерлер міндетті зейне-
тақы жарналарын патент құнын 
төлеуге арналған мерзімде ауда-
рады. Бұл ретте салық кезеңі 
– бір күнтізбелік жыл. Демек, 
міндетті зейнетақы жарналары 
жылына бір рет патент алғанға 
дейін төленеді. 

Толығырақ БЖЗҚ сайтының 
«Қызметтер»-«Зейнетақы жар-
наларын қалай жүзеге асырады» 
бөлімінен оқи аласыз.  

С ұ р а қ :  М е н  ө з і м д і - ө з і м 
жұмыспен қамтушымын. Ерікті 
зейнетақы жарналарын аудара 
аламын ба?  

Жауап: Сіз жеке тұлға ретін-
де ерікті жарналарды өз табы-
сыңыздың есебінен өз пай-
даңызға немесе үшінші тұлға-
ның пайдасына аудара аласыз. 
Сәйкесінше ерікті жарналар 
өзіңіздің және үшінші тұлғаның 
зейнетақы капиталын толықты-
руға мүмкіндік береді. Бұл ретте 
ерікті жарналардың мөлшерін, 
оларды аудару және Қордан алу 
тәртібін Қормен өзара келісе 
отырып өзіңіз белгілейсіз. 

Айта кетелік,  айлық табы-
сыңызға қарай ерікті зейне-
тақы жарналарының мөлшері 
ай сайын өзгеріп тұруы мүмкін. 
Ерікті жарналарды өзіңіз төле-
уіңіз қажет. Бұл үшін БЖЗҚ-
мен зейнетақы шартын жаса-
сып, ерікті жарналарды Қордың 
шартта көрсетілген деректеме-
леріне банк арқылы аударып 
тұрасыз.   

Қазіргі кезде ерікті жарналар 
бойынша шот ашудың екі жолы 
бар. Бірі – жеке басты куәлан-
дыратын құжатпен Қор бөлім-
шесіне келу арқылы, екіншісі – 
үйде отырып-ақ, Қордың ресми 
сайты арқылы ашу. Соңғысы 
өткен жылдың шілде айында 
іске қосылған. Бұл қызметті 
пайдалану үшін электрондық 
цифрлық қолтаңба қажет. Ал 
оны Халыққа қызмет көрсету 
орталығы береді. Бұл туралы 
толық ақпаратты Қор сайтынан 
оқи аласыз.

Сұрақ: Мен фрилансермін. 
Екі-үш тапсырыс берушімен 
азаматтық-құқықтық сипатта 
шарт жасасқанмын. Енді зей-
нетақы қорына міндетті зейнет-
ақы жарналарын қалай төлеуге 
болады?

Жауап: Егер Сіз салық агент-
терімен азаматтық-құқықтық 

сипатта шарт жасасу арқылы 
жұмыс атқаратын болсаңыз, Сіз 
үшін міндетті зейнетақы жарна-
ларын Қорға осы салық агент-
тері төлейді. Ал салық агент-
тері деген кімдер? Олар: заңды 
тұлғалар, жеке кәсіпкерлер, 
жеке практикамен айналыса-
тын жеке нотариустар, жеке 
сот орындаушылары, адвокат-
тар және кәсіби медиаторлар 
болуы мүмкін. Бұл ретте жар-
налар мен шарттардың санына 
шектеу қойылмайды: егер үш 
шартыңыз болса, жарналар сол 
үш шартыңыз бойынша түседі.  

Ал егер салық агенті болып 
табылмайтын жеке тұлғалармен 
азаматтық-құқықтық сипатта 
шарт жасасқан болсаңыз, онда 
Сіз осы шарт бойынша алған 
табысыңыздан Қорға зейнетақы 
жарналарын төлеуден босаты-
ласыз. Бірақ, бұл жарналарды 
Қорға өз еркіңізбен төлеуге 
құқыңыз бар. Бұл қомақты зей-
нетақы жинақтарын қалыптас-
тыруға оң әсер етеді .  Яғни, 
еңбек өтіліңіз үздіксіз жүріп 
отырады. Ал бұл базалық зейне-
тақыны жоғары мөлшерде алуға 
мүмкіндік береді. Жарналар 
екінші деңгейдегі банктер неме-
се Қазпошта арқылы төленеді. 

Сұрақ: Бірыңғай жиынтық 
төлемді төлей бастадым. Бірақ, 
бірнеше айды жіберіп алдым. 
Мен енді осы ағымдағы айда 
бірыңғай төлемді өткен айлар 
үшін төлей аламын ба?

Жауап: Жоқ, бірыңғай жиын-
тық төлемді ағымдағы ай мен 
алдағы айлар үшін ғана төлеуге 
болады.  

Жеке тұлғалар бұл төлемді 
өз бетімен екінші деңгейдегі 
банктер және жекелеген банк 
операцияларын орындайтын 
ұ й ы м д а р  н е м е с е  Қ а з п о ш т а 
арқылы қолма-қол ақшамен 
немесе банктегі шоты арқылы 
Мемлекеттік корпорацияның 
банк шотына аударады. 

Т ө л е у ш і л е р д і ң  б і р ы ң ғ а й 
жиынтық төлемін төлеуді олар 
ө з  б е т і н ш е  н е м е с е  ү ш і н ш і 
жақтың пайдасына жасайды, 
бұл бірыңғай жиынтық төлемді 
төлеудің «ММЖЖЖ» форма-
тында көрсетілген мерзімін көр-
сете отырып жүзеге асырылады.

Сұрақ:  Адвокаттық прак-
тикамен айналыса бастадым. 
Адвокаттар міндетті зейнетақы 
жарналарын өз пайдасына қан-
дай мөлшерде аударулары тиіс?

Жауап: Адвокаттар, жеке сот 
орындаушылары, жеке нота-
риустар, кәсіпқой медиаторлар 
және жеке кәсіпкерлер міндет-
ті зейнетақы жарналарын өз 
пайдаларына өз бетімен ауда-
рып отырады. Бұл ретте мін-
детті  зейнетақы жарналары 
алынатын табыстың 10 пайызы 
мөлшерінде, бірақ ең төменгі 
жалақы мөлшерінің 10 пайы-
зынан кем емес және 50 еселен-
ген мөлшерінің 10 пайызынан 
жоғары емес мөлшерде бел-
гіленеді. Жарна үшін есепте-
летін табысты олар өз бетімен 
айқындайды.   

Табыс болмаған жағдайда, 
Сіз тиісті қаржы жылына бел-
гіленген ең төменгі жалақы мөл-
шерінің 10 пайызы есебімен өз 
пайдаңызға міндетті зейнетақы 
жарналарын төлеуге құқылы-
сыз. 

Ержан КАБИБУЛДИНОВ, 
Қостанай қаласы

Сайыстың негізгі мақсаты – Теміртау қаласында 
өтетін ел чемпионатына іріктеу және жастардың бой-
ында спортқа деген құлшынысты оятып, саламатты 
өмір салтына тарту. 

Жарысқа Академия түлектері – Нұр-Сұлтан қала-
сынан келген жауынгерлік самбодан Қазақстан 
Республикасының спорт шебері Қасиет Ғаббас және 
жекпе-жектен ХДСШ Аманбек Жаманқараев құр-

метті қонақ ретінде келді. 10-16 қыркүйекте Үндістан 
астанасы Дели қаласында өтетін Азия чемпионатында 
бақ сынайтын Аманбек бауырымызға жарыс ұйым-
дастырушылары және спортшылар сәтті сапар мен 
жеңіс тіледі.

Дода қорытындысы бойынша бас төреші Бағдат Өте-
нов балуандарымыздың армандары мен мақсаттары 
үлкен екенін және сол жолда аянбай еңбек етіп жүр-
генін көріп, дән ризашылығын білдірді. Жеңімпаздар 
алдағы республикалық жарыста облысымыздың абы-
ройын қорғап, өздерінің мықтылығын көрсететініне 
сенімді екенін айтты. 

Жарыс қорытындысы бойынша 52 келіге дейінгі 
салмақ дәрежесінде 1-орын Ренат Жылқышбаевқа, 
2-орын Шахзат Айтбайға, 3-орын Нұрзат Әбдіқұлға 
бұйырды.

57 келіде Ғасырбек Бәшір бас жүлдені жеңіп алса, 
2-орында – Бекзат Жаңбыршинов, 3-орын Данияр 
Бұхарбаев пен Бейбарыс Әбудің еншісінде. 

62 келіде орындар былайша бөлінді: 1-орын – 
Темірхан Сарымсақов, 2-орын – Нұржан Жұмабе-
ков, 3-орын – Ербатыр Әлжан мен Бекжан Ғалибеков, 

68 келіде 1-орынды Манарбек Әділханов жеңіп 
алды. 2 және 3-орындар сәйкесінше Ерлан Арыста-
новқа және Иманжан Қалила мен Берік Бекауысқа 
бұйырды. 

74 келі салмақ дәрежесінде Рахат Сейтмаханбет-
ке тең келер қарсылас табылмады. Екінші тұғырға 
Ердаулет Қуандық жайғасса, үздік үштікті Асат 
Нұрпейсов пен Ардақ Жаппар түйіндеді. 

82 келіде 1-орынды Ансарбек Галимов, 2-орынды 
Бақдаулет Жарқынбек, 3-орынды Жалғас Жұмағали-
ев пен Мият Байділдә алды. 

90 келіде Жұмахан Сейдрахманұлы жүзден жүйрік 
атанды. 

Тарландар Теміртауда бақ сынайды
ЖАУЫНГЕРЛІК САМБО

7 қыркүйекте Ішкі  істер министрліг інің 
Шырақбек Қабылбаев атындағы Қостанай 
Академиясының қабырғасында Қазақстан халқы 
тілдері күніне арналған жауынгерлік самбодан 
1999-2000 жылы туған жастар арасында Қостанай 
облысының чемпионаты өтіп, өңіріміздің елуге 
жуық таңдаулы балуаны өз өнерлерін көрермен-
дерге паш етті.

ІІМ Ш. Қабылбаев атындағы Қостанай Академиясының қызмет-
керлері  Отбасы күнінде жанұяларымен бас қосып, «Отбасылық 
сайысқа» қатысты.

Кездесу барысында Қазақстан 
құрамасы сапында алғашқы минут-
тан Дмитрий Непогодов, Дмитрий 
Шомко, Темірлан Ерланов, Сергей 
Малый, Александр Марочкин, Абзал 
Бейсебеков, Айбол Әбікен, Юрий 
Перцух, Георгий Жуков, Максим 
Федин, Алексей Щеткин шықты. 

Ал Ресей құрамасы сапын-
да Маринато Гилерме, Юрий 
Жирков, Георгий Джикия, Андрей 
Семенов,  Марио Фернандес, 
Магомед Оздоев, Ильзат Ахметов, 
Антон Миранчук, Денис Черышев, 
Александр Головин, Артем Дзюба 
ойын басынан жасыл алаң төрінен 
көрінді. 

Бірінші кезеңде ойын тізгіні негізі-
нен Ресей құрамасында болды. 
Кездесудің басым бөлігінде алаң 
иелері шабуыл ұйымдастырды. 

Әсіресе, алғашқы он минутта олар 
қазақстандық қақпа маңын жиі 
торуылдады. Десе де, өз дегеніне 
жете алған жоқ. 

Бірінші кезеңде допты ұстап жүру 
жөнінен Ресейдің көрсеткіші 62 
пайызға жетсе, ол Қазақстан құра-
масында 38 пайызды көрсетті. Алаң 
иелері Қазақстан қақпасына 11 
соққы бағыттаса, бізден небәрі 
үш-ақ соққы болды. Қазақстан 
құрамасы негізінен қорғаныста 
жүрді. Соған қарамастан ұрымтал 
сәттерде қарсы шабуылға шықты. 
Қазақстандық құрама сапынан 
Дмитрий Шомко, Алексей Щеткин, 
Абзал Бейсебеков, Григорий Жуков 
сынды футболшылар белсенді 
қимыл көрсетті. 

Екінші кезеңде де алаң иелері 
шабуылға шықты. Ойын басынан 

гол соғу мүмкіндігін іздеді. Оған 
қазақстандық футболшылар мүм-
кіндік бере қойған жоқ. Кейбір 
жағдайда қазақстандық қақпашы 
әбжілдік танытса, ендігі бір сәт-
те қорғаушылар сенімді ойын 
көрсетті. 

Ойынның 88-минутында сол 
қанаттан әуелете берген доп-
ты ресейлік қорғаушы Марио 
Фернандес Қазақстан қақпасына 
баспен соғып кетті. 

Осы күні I тобында тағы екі кез-
десу өтті. Сырт алаңда Кипр Сан-
Мариноны, Бельгия Шотландияны 
4:0 есебімен жеңді.  

Енді 7-тур ойындары 10 қазан-
да өтеді. Бұл турда Қазақстан өз 
алаңында Кипрді қабылдаса, дәл осы 
күні Ресей мен Шотландия, Бельгия 
мен Сан-Марино құрамалары кез-
деседі.  

Айта кетейік, 6-турдан кейін 
І тобында Қазақстан 7 ұпаймен 
3-орында келе жатыр.

Қазақстан – 3-орында
9 қыркүйекте футболдан Еуропа біріншілігі іріктеу кезеңіндегі 

I тобындағы кезекті ойынында Қазақстан құрамасы сырт алаңда 
Ресеймен кездесіп, соңғы минутта гол жіберіп, ұтылып қалды. 

ОТБАСЫЛЫҚ САЙЫС

ФУТБОЛ

БЖЗҚ БАҒАНЫ

ЖОЛДАУҒА – ҚОЛДАУ 

Жолдауда есірткі бизнесі, жыныс-

тық зорлық-зомбылық және жеке 

тұлғаға қатысты жасалатын басқа да 

ауыр қылмыстарға қатысты жазалау 

шараларын қатаңдату Парламент 

пен Үкіметке жаңа тапсырмалар 

жүктейтіні жан-жақты айтылды.

Ақтөбе облысы Полиция депар-

т а м е н т і н і ң  б а с ш ы л ы ғ ы  ж е к е 

қ ұ р а м ғ а  м а ң ы з д ы  қ ұ ж а т т а ғ ы 

басым бағыттарды саралап, атқа-

рылуы тиіс жұмыстарды атап өтті. 

Қасым-Жомарт Тоқаев халыққа 

Жолдауында полицейлерге зор 

м і н д е т  ж ү к т е д і .  О н ы ң  і ш і н д е 

тәртіп сақшыларының баспанамен 

қамтылуы – әлеуметтік тұрғыдан 

зор қолдау болғалы тұр. Сонымен 

қатар, Қ. Тоқаев құқық қорғау жүй-

есін толық реформалауды тапсыр-

ды. Қоғамдық тәртіпті қамтама-

сыз ету мен құқық бұзушылықтың 

алдын алу жұмыстарында күні-түні 

дамылсыз еңбек етіп жүрген тәртіп 

сақшыларына жаңа міндеттер жүк-

теліп отыр.

Жолдауды түсіндіру жұмыстары 

одан әрі жалғасын таппақ.

 Ақтөбе облысының 

ПД баспасөз қызметі

Баспанамен қамту – 
үлкен қолдау

Ақтөбелік тәртіп сақшылары Президент Қасым-Жомарт 
Тоқаевтың Жолдауын талқылады. Облыстық Полиция департа-
ментінің бастығы жеке құрамды құнды құжаттағы басым бағыттар-
мен, оның ішінде құқық қорғау саласын реформалауға байланысты 
айтылған жаңа бастамалармен жете таныстырды.

Нұр-Сұлтан қаласы, Бейбітшілік 
көшесі, 19, astana.ukr@mvd.gov.
kz, анықтама үшін телефон нөмір-
лері: 87172716074, 87172716263, 
8 7 1 7 2 7 1 6 6 0 4 ,  8 7 1 7 2 7 1 6 7 0 4 , 
8 7 1 7 2 7 1 6 5 7 2 ,  8 7 1 7 2 7 1 6 2 1 5 , 
8 7 1 7 2 7 1 6 2 8 8 ,  8 7 1 7 2 7 1 6 2 6 4 , 
8 7 1 7 2 7 1 6 2 9 6 ,  8 7 1 7 2 7 1 6 2 6 9 , 
87172716094, факс 87172716333.

ПБ тергеушісі (2 бірлік, SVR-8 
санаты) 

Негізгі лауазымдық нұсқау-
лықтар: қылмыстық істерді  ашу-
ды, тергеп-тексеруді жүргізеді, 
кінәлі тұлғаларды анықтайды және 
қылмыстық жауапкершілікке тар-
тады, қылмыстық істерді айыптау 
актісімен бірге прокуратураға 
жолдайды. 

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

ПБ анықтаушысы  (2  бірлік, 
SVR-8 санаты) 

Негізгі лауазымдық нұсқау-
лықтар: қылмыстық істерді  ашу-
ды, тергеп-тексеруді жүргізеді, 
кінәлі тұлғаларды анықтайды және 
қылмыстық жауапкершілікке тар-
тады, қылмыстық істерді айыптау 
актісімен бірге прокуратураға 
жолдайды. 

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

ПБ жедел уәкілі (1 бірлік, SVR-8 
санаты) 

Негізгі лауазымдық нұсқау-
лықтар: қылмыстарды ашуға және 
тергеп-тексеруге тікелей қаты-
сады, қылмыскерлерге іздестіру 
жүргізеді. 

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

ПБ ЖПҚБ учаскелік полиция 
инспекторы (1 бірлік, SVR-4 сана-
ты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады.     

Конкурсқа қатысушыларға 
қойылатын талаптар: нақты лауа-
зымның функционалдық бағы-
тына сәйкес келетін кәсіби жоға-
ры білімі бар, жұмыс тәжірибесі 
талап етілмейді.

Жылдам қимылдайтын арнайы 
жасақ инспекторы (5 бірлік, SN-8 
санаты***) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен айналысады.   

Конкурсқа қатысушыларға 
қойылатын талаптар: нақты лау-
азымның функционалдық бағы-
тына сәйкес келетін кәсіби жоға-
ры білімі бар, жұмыс тәжірибесі 
талап етілмейді.

Жедел басқару орталығы кезек-
ші бөлімінің кезекші инспекторы 
(1 бірлік, C-SVO-9 санаты)

Негізгі лауазымдық нұсқау-
лықтар: бейнебақылаумен қоғам-
дық тәртіпті бақылау, қоғамдық 
қауіпсіздікті және жол қауіпсізді-
гін қамтамасыз етумен,  қыл-
м ы с т ы ң  а л д ы н  а л у ,  а н ы қ т а у 
және жолын кесумен,  құқық 
бұзушылықтың алдын алумен 
айналысады.     

Конкурсқа қатысушыларға 
қойылатын талаптар: нақты лау-
азымның функционалдық бағы-
тына сәйкес келетін кәсіби жоға-
ры білімі бар, жұмыс тәжірибесі 
талап етілмейді.

Жол-патрульдік полициясы 
полкінің қызмет инспекторы (5 
бірлік, SSP-8 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті және 
жол қауіпсіздігін қамтамасыз 

етумен, қылмыстың алдын алу, 
анықтау және жолын кесумен, 
құқық бұзушылықтың алдын алу-
мен айналысады.     

Конкурсқа қатысушыларға 
қойылатын талаптар: нақты лау-
азымның функционалдық бағы-
тына сәйкес келетін кәсіби жоға-
ры білімі бар, жұмыс тәжірибесі 
талап етілмейді.

Кинологиялық қызмет орта-
лығының кіші инспектор киноло-
гы (2 бірлік, SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады, қыз-
меттік және із кесу иттерімен 
жұмыс істейді.      

Конкурсқа қатысушыларға 
қойылатын талаптар: орта білімі 
бар, жұмыс тәжірибесі талап етіл-
мейді.

Ғимараттарды күзету бөлім-
шесінің полицейі (5 бірлік, SV-12 
санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады.

Жүргізуші полицейі (2 бірлік, 
SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен  айналысады.

Конкурсқа қатысушыларға 
қойылатын талаптар: орта білімі 
бар, жұмыс тәжірибесі талап етіл-
мейді.

Айдауыл қызмет взводының 
полицейі (2 бірлік, SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады.

Конкурсқа қатысушыларға 
қойылатын талаптар: орта білімі 
бар, жұмыс тәжірибесі талап етіл-
мейді.

 
Заңсыз көші-қонмен күрес 

жөніндегі арнайы жеке взво-
дының инспекторы (1 бірлік, 
C-SSP-8 санаты) 

Негізгі лауазымдық нұсқау-
лықтар: заңсыз қоғамдық тәртіпті 
сақтау және қоғамдық қауіпсіздік-
ті қамтамасыз етумен айналыса-
ды, деректер қорының есебі мен 
тіркеуін жүргізеді.

Конкурсқа қатысушыларға 
қойылатын талаптар: орта білімі 

бар, жұмыс тәжірибесі талап етіл-
мейді.

Заңсыз көші-қонмен күрес  
жөніндегі арнайы жеке взводы-
ның кіші инспекторы (1 бірлік, 
C-SSP-8 санаты) 

Негізгі лауазымдық нұсқау-
л ы қ т а р :  з а ң с ы з  қ о ғ а м д ы қ 
тәртіпті сақтау және қоғамдық 
қауіпсіздікті қамтамасыз ету-
м е н  а й н а л ы с а д ы ,  д е р е к т е р 
қорының есебі  мен т іркеуін 
жүргізеді.

Конкурсқа қатысушыларға қойы-
латын талаптар: орта білімі бар, 
жұмыс тәжірибесі талап етілмейді.

ХАБАРЛАНДЫРУ
Нұр-Сұлтан қаласының Полиция департаменті бос мемлекеттік 

әкімшілік лауазымдарға орналасуға конкурс жариялайды

О. АМАНЖОЛ, 
Орал қаласы

РУ-170/1 мекемесінің психологы 
Ж. Кабошева, АКАТжӘП бөлімінің 
инспектор-теологы, әділет аға лей-
тенанты А. Әлімбаев, медициналық 
бөлімнің медбикесі, әділет кіші 
сержанты Р. Хаирлиева кәмелетке 
толмаған жасөспірімдер арасында 
«Біз болашақты қолдаймыз!» атты 
шағын дәріс өткізді. 

Бұл іс-шарада медициналық 
бөлімнің медбикесі Р. Хаирлиева 
«Ішімдіктің зияны», «Ішімдік ішпеу-
дің 10 себебі», «Есірткінің ағзаға 
тигізетін әсері», «Шылым шегуден 
бас тарту» тақырыптары бойынша 
кәмелетке толмаған жасөспірім-
дерге  толықтай мәлімет берді. 

Ішімдікке салынған адамдардың 
өмір ұзақтығы басқаларға қараған-
да 15-20 жылға кем болатындығын 
түсіндірді. Шылым шегуден бас 
тартуға көмектесетін бірнеше 
кеңеске тоқталды.

А л  е с і р т к і г е  к е л е т і н  б о л -
сақ, бұл балалардың түрлі пси-
хикалық және физиологиялық 
ауытқушылықтары болатындығын 
және нашар дамып, сабақ үлгірімі 
төмен болатындығын және есірт-
кі адам ағзасына жағымсыз әсер 
ететінін жеткізді. Осы шағын 

мәліметтен кейін кәмелетке тол-
маған жасөспірімдермен шағын 
әңгіме өткізіп, ішімдік, есірткі 
және шылым шегу ағзаға қан-
дай әсерін тигізетіндігі, ішімдікті 
шектен тыс ішу, есірткіні қолдану 
әртүрлі аурулардың туындауына 
әкеп соғатыны, адам ағзасын азды-
рып, иммунитетін төмендетіп, дене 
салмағын азайтатындығы туралы 
айтты.  

Шараның соңында кәмелетке 
толмаған жасөспірімдер тара-
пынан қойылған сұрақтарға толық 
жауап берілді. 

Есірткісіз болашаққа екпінді қадам
ДӘРІС 

Қазіргі таңда бас бостандығынан айыру орындарында кәмелет-
ке толмаған жасөспірімдердің саны азаймай тұрғаны алаңдатады. 
Мекемелерде кәмелетке толмағандармен және сотталғандармен 
психологтар тәрбиелік мақсатта ұдайы жұмыс істейді. Осыған орай 
нашақорлық пен шылым шегу, ішімдіктің алдын алу мақсатында 
кездесу ұйымдастырылды. 

К о н к у р с  Қ а з а қ с т а н 
Республикасы ішкі істер органда-
рына қызметке орналасу кезінде 
конкурс және тағылымдама өткізу 
қағидасы негізінде жүзеге асыры-
лады.

Құжаттарды қабылдау конкурс 
өткізу туралы хабарлама жария-
ланған сәттен бастап, он жұмыс 
күні ішінде жүзеге асырылады.

Конкурсқа қатысуға ниет біл-
дірген азаматтар Кадр жұмысы 
басқармасына құжаттар тігетін 
мұқабатысқа орналастырылған 
мынадай құжаттарды: өтініш, сау-
алнама, жеке іс парағын, өмірба-
ян, нотариалды куәландырылған 
білімі туралы құжаттардың көшір-
мелерін, нотариалды куәланды-
рылған әскери билеттің немесе 
шақыру учаскесіне тіркелгені 
туралы куәлік көшірмесін, мінезде-
ме, 3х4 өлшемдегі төрт дана фото-
сурет, Қазақстан Республикасы 
азаматының жеке бас куәлігінің 
көшірмесін, БП ҚСжАЕКБ бой-
ынша мәліметтерінің бар-жоғы 
туралы анықтама, құжаттарды 
тапсыру сәтіне жарамды, қоры-
тындысы шекті мәннен төмен 
емес Қазақстан Республикасы 
заңнамасын білуіне тестілеуден 
өткені туралы сертификат (неме-
се сертификаттың нотариалды 
расталған көшірмесі), конкурсқа 
қатысу үшін құжаттарды тапсыру 
сәтіне жарамды, уәкілетті орган-

да жеке қасиеттерін бағалаудан 
өткені туралы қорытынды құжат-
ты (немесе қорытындының нота-
риалды расталған көшірмесі) 
тапсырады.

Конкурстық комиссия отыры-
сына бақылаушылардың қатысуы 
рұқсат етіледі. Конкурстық комис-
сия отырысына бақылаушылар 
ретінде Қазақстан Республикасы 
Парламенті мен барлық деңгейдегі 
мәслихат депутаттары, Қазақстан 
Республикасының заңнамасымен 
белгіленген тәртіпте аккредиттел-
ген бұқаралық ақпарат құралда-
рының, өзге де мемлекеттік орган-
дардың, қоғамдық бірлестіктердің 
(үкіметтік емес ұйымдар) коммер-
циялық ұйымдардың және саяси 
партиялардың өкілдері, уәкілетті 
органдардың қызметкерлері қаты-
са алады.

Конкурстық комиссия отыры-
сына бақылаушы ретінде қаты-
су үшін тұлға әңгімелесу өткізу 
басталғанға дейін бір жұмыс күні-
нен кешіктірмей Кадр жұмысы 
басқармасына тіркеледі. Тіркелу 
үшін тұлға жеке басын куәланды-
ратын құжат көшірмесін, жоғары-
да көрсетілген ұйымға жататынын 
растайтын құжаттардың түпнұсқа-
лары мен көшірмелерін ұсынады.

Үміткерлер әскери-дәрігерлік 
комиссиядан өтеді, денешынықты-
ру даярлығы бойынша норматив-
тер тапсырады. 

«ҚР Ішкі істер органдары Медиа орталығы» ЖШС басшылығы мен ұжымы 

«Полиция.kz» журналының бас редакторы Нұрлан Оразғалиевке інісі

Нұрболат Сәрсенғалиұлы ОРАЗҒАЛИЕВТІҢ

қайтыс болуына орай орны толмас қайғысына ортақтасып көңіл айтады.

коллаж Қайсар ЗАКИРАЕВТІКІ

Мәрмәр тасқа қылмыскерлердің 
қолынан қаза тапқан Атбасар 
ауданының 6 полиция қызмет-
керінің аты қашалған. Қызметтік 
борышын адал орындаған олар 
әріптестері, туған-туысқандары-
ның есінде мәңгі сақталады, ал 
полицияның жас буыны үшін ерлік 
пен батылдықтың үлгісі болмақ. 

Атбасар қаласында қаза тапқан 
әріптестеріне арнап ескерт-
кіш қоюға жергілікті ішкі істер 
органдары ардагерлері баста-
машы болғанын атап өткен жөн. 
Ақсақалдардың ісін департамент 
бастығы, полиция генерал-майо-
ры Берік Біләлов және аудандық 
Полиция бөлімінің жеке құра-
мы қолдады. Бар-жоғы бірне-
ше ай өткен соң атбасарлықтар, 
олардың ішінде батыр поли-
цейлердің жақындары, жаста-
ры және әріптестері аудан үшін 
маңызды оқиғаның куәгері болып 
отыр.  

Салтанатты шеруге Ақмола облыс-
тық сотының төрағасы Досжан 
Әміров, Атбасар ауданының әкімі 
Аманбек Қалжанов, Полиция депар-
таментінің  Консультативтік-кеңесші 
органы мүшелері, ішкі істер органы-
ның ардагерлері, қоғам қайраткер-
лері, бұқаралық ақпарат құралда-
рының өкілдері, қаза тапқандардың 
туған-туыстары қатысты. 

Туғандарының атынан ескерт-
кішті қоюдың бастамашылары-
на және ақмолалық полиция-
ның жеке құрамына қаза тапқан 
п о л и ц е й л е р д і ң  ж ұ б а й л а р ы 
Қадиша Сембаева және Елена 
Мұхамеджанова алғыс айтты.

М о н у м е н т т і  а ш у  қ ұ р м е т і 
Полиция департаменті бастығы-
ның кеңесшісі,  генерал-май-
ор Борис Цхай мен Ардагерлер 
кеңесінің төрағасы Дәуітбек 
Нұрғалиевке беріледі. 

Ведомствоның мәдени орталығы-
ның үрмелі оркестрі орындаған 

марш әуенімен ескерткіш ашыл-
ды. Онда 6 батыр полицей: мили-
ция сержанты Эмиль Урлахер, 
милиция старшинасы Анатолий 
Белинский, милиция лейтенанты 
Қалқаман Сембаев, милиция май-
оры Сергей Ковальчук, милиция 
кіші сержанты Сергей Аникеев 
және полиция лейтенанты Серік 
Мұхамеджановтың суреті бейне-
ленген. 

Шара қатысушылары мону-
ментке гүл шоқтарын қойды. Қаза 
тапқан полицейлердің құрметіне 
құрметті қарауыл үш рет аспанға 
оқ атып, жиналғандар батырлар-
ды бір минут үнсіздікпен еске 
алды.

Сол күні Атбасар қаласында 
«Азаматтарға арналған қабыл-
дау»  кеңсесінің ашылуы өтті. Бұл 
кеңсе аудандық Полиция бөлімінің 
әкімшілік ғимаратының аумағын-
да орналасқан, барлық талаптарға 
сай, азаматтарды қабылдау және 
оларға қажетті көмек көрсету 
үшін барынша қолайлы жағдайлар 
жасалған. Кез келген өтініш неме-
се арыз 5-7 минут ішінде қаралады, 
тұрғындардың ашық кабинетінде 
полицияның қызметкерлері кеңес 
береді. 

Жаңа қабылдау кеңсесін депар-
тамент бастығы, полиция гене-
рал-майоры Берік Біләлов таныс-
тырып,  Ішкі  істер министрі , 
полиция генерал-лейтенанты 
Ерлан Тұрғымбаевтың тапсыр-
масы бойынша ведомствоның 
б а р л ы қ  а у м а қ т ы қ  б ө л і м ш е -
лерінде қазіргі заманғы қабыл-
дау кеңселері ашылғанын атап 
өтті. 

Ақмола облысының 
ПД баспасөз қызметі

Батыс Қазақстан облысы ТЖД 
«ӨС және АҚЖҚ» ММ бас инже-
нері Рустам Жирентаев респу-
бликалық байқаудың жеңімпазы 
атанды. Екінші орынды Солтүстік 
Қазақстан облысы ТЖД радио-
телефонисі Марина Самойленко 
және үшінші орынды Алматы 
облысы ТЖД өкілі Қалдыбек 
Төлеуұлы иеленді.

Іс-шара барысында қатысушы-
лар қазақ, орыс және ағылшын 
тілдерін жақсы меңгергенді-
гін көрсетіп, әртүрлі төтенше 
жағдайларда тіл білу қабілет-
терін қалай пайдалану керектігін 
айтып, жазбаша және ауызша 
емтихан тапсырды.

Республикалық байқау бес 
кезеңнен тұрды: таныстыру, 
үш тілде терминдердің мағы-
насын ашу, қазақ халқының 
салт-дәстүрлері мен әдет-ғұрып-
тары, тұрмысы мен мәдениеті 
туралы сұрақтарға жауап беру, 
табиғи және техногендік ТЖ 
туралы жағдайды бағалау және 
сипаттау, сондай-ақ, кирилли-
цада экранда берілген сөздерді 
латын графикасымен жазу.

«Біздің мемлекеттегі тілдердің 
рөлі үлкен маңызға ие, өйт-
кені Қазақстан Республикасы 
–  т а р и х ы ,  м ә д е н и е т і  м е н 

дәстүрі бай көпұлтты мемлекет. 
Елбасының Қазақстан халқы-
на Жолдауында республика-
ның дамуы үшін білімнің маңыз-
дылығы айтылды. Атап айтқанда, 
үш тілді үйренуге баса назар 
аудару қажет. Біздің ведомст-
вода қызметкерлердің үш және 
одан да көп тілді білетіндігі өте 
қуантады. Жан-жақты дамыған 
полиглоттар еңбек нарығында 
әрқашан сұранысқа ие. Байқауға 
қатысушылар тіл білімдерінің 
жоғары деңгейін көрсетіп, оны 
әртүрлі төтенше жағдайда қалай 
пайдалануға болатынын паш 
етті», – деді Ақмола облысы 
ТЖД бастығы Алексей Советов.

І с - ш а р а  Қ а з а қ с т а н 
Республикасында тілдерді дамы-
ту мен қолданудың 2011-2020 
жылдарға арналған мемлекеттік 
бағдарламасын жүзеге асыру 
аясында, сондай-ақ, Қазақстан 
х а л қ ы  т і л д е р і  к ү н і н е  о р а й 
өтті.

Байқаудың мақсаты – үш тілді 
білетін қызметкерлерге қолдау 
көрсету, ішкі істер органдарында 
тіл саясатын насихаттау, қызмет-
керлерді Отанға деген патриот-
тық рухта тәрбиелеу.

Ақмола облысы ТЖД 
баспасөз қызметі

Батырына құрмет – елдіктің үлгісі
АШЫЛУ САЛТАНАТЫ

Ақмола облысының Атбасар қаласында қызмет атқару кезінде 
қаза тапқан полицейлерге ескерткіш ашылды. 

Ақмола облысында «Полиглот-2019» республикалық байқауы 
өтіп, оған ІІМ ТЖК аумақтық бөлімшелерінің қызметкерлері 
қатысты.

Погонды полиглоттар
БАЙҚАУ

Оған Төлеби ауданында орна-
ласқан ИЧ-167/9 мекемесі бос 
тұрған жұмыс орындарын ұсы-
нып, ниет білдірген азаматтарға 
түсіндірме жұмыстарын жүргізді. 

Сондай-ақ, жәрмеңкеге Төлеби 
аудандық пробация қызметі 
есебінде тіркелген 32 адам қаты-
сып, тұрақты жұмысқа орналасу 
үшін 10 азаматтың іс-құжаттары 
жұмыс берушілерге өткізілді. 

А л  С а р ы а ғ а ш  а у д а н ы н -
да өткен бос жұмыс орында-
ры жәрмеңкесіне пробация 
қызметі  есебіндег і  35  адам 
қызығушылық танытып, соның 
ішінде 11 адамның құжаттары 
өз  мамандықтарына сәйкес 
келетін бос жұмыс орындарына 
жолданды. 

Түркістан облысы бойынша 
ҚАЖД баспасөз қызметі 

Сарыағаш және Төлеби аудандық халықты жұмыспен қамту 
орталықтарында аудандық әкімдіктер «Еңбек» нәтижелі 
жұмыспен қамтуды және жаппай кәсіпкерлікті дамытудың 
2017-2021 жылдарға арналған бағдарламасы шеңберінде жал-
пы жұмыссыздарға арналған бос жұмыс орындары жәрмең-
кесін ұйымдастырды.

Бос жұмыс орындары 
ұсынылды

ЖӘРМЕҢКЕ

Азамат ОРЫМБАЕВ, 
Қостанай облысы

10 қыркүйекте Қостанай қала-
сының бастауыш сынып оқушы-
лары үшін «Пожара Тушилычтың 
бастан кешкендері» қойылы-

мы көрсетілді. Бұл өткен жыл-
дың қыркүйек айында басталған 
облыстық қуыршақ театры мен 
ТЖД-ның бірлескен жобасы. 
Қойылым кіші және орта мектеп 
жасындағы жас көрермендерге 
арналған.

Қойылымның басты кейіпкері 
– Пожар Тушилыч. Ол балаларға 
ертегі кейіпкерлері туралы бір-
неше әңгімелер айтты. Бұл жолы 
Мыстан кемпір, Өлмейтін Кощей 
және Горыныч жылан қарапайым 
өрт қауіпсіздігі қағидаларын сақта-
май, түрлі төтенше жағдайларға 
тап болады.

Қойылым интерактивті формат-
та қойылды. Залдағы балалар жай 
ғана көрермен болған жоқ. Олар 
қойылымдағы кейіпкерлердің 
сұрақтарына жауап берді, яғни 
сахнада орын алған оқиғалардың 
белсенді қатысушылары болды. 
Пожар Тушилыч өрт қауіпсіздігі 
қағидалары туралы, балалар тара-
пынан жасалған кез келген тен-
тектік төтенше жағдайға әкелуі 
мүмкін деген сөз айтты. Өрт сөн-
діру жағдайы жас көрермендердің 
алдында бірінен соң бірі орын 
алды.

Театр сахнасында қойылған 
ертегі кейіпкерлерінің өрт сөндіру 
тарихы балаларға қызықты және 
өнегелі болды. Көрсетілімдер оқу 
жылы аяқталғанға дейін жалғасады.

Қуыршақ театрымен 
бірлескен жоба

ҚОЙЫЛЫМ

«Назар аударыңыз, балалар!» жедел-профилактикалық іс-ша-
расы аясында Қостанай облысы Төтенше жағдайлар департа-
менті балалар арасында үгіт-насихат жұмыстарын жалғастырып 
келеді. 

Күле отырыңыз!
Бір бизнесмен өзінің бизнестегі досынан сұрайды:
– Осы сенің кигенің қайыршының киіміне ұқсайды, ал əйелің болса əртістерше киінеді. Неге жақсырақ киім 

кимейсің?
– Қайтейін енді, екеуміз де оқыған нəрсеміздің əсерінде қалудамыз.
– Бұл қалай болғаны?
– Ол мода журналдарын үзбей оқиды, ал мен болсам отбасымыздың кіріс-шығыс дəптерін оқимын, 

– деген екен.


